
Тіл үшін күрес 
құр айқай емес

Санитарлық
жағдай 
талапқа сай ма?

Күміс жамбы, 
күміс кітап, 
күміс жыр

Балқаш аумағынан жолдаған гума-
нитарлық көмекте азықтүліктер, күрек, 
қажетті құрал-саймандар, кілем, жатын 
төсек-орындар мен жеке гигиеналық зат-
тар, өзге де қажетті заттар қамтылған.

– Біз баспанасынан айырылып, көңілін 
қаяу басқан бұқараның жағдайымен та-
ныспыз. Қазір көптеген өңірде су тасқы-
ны жүріп, адамдар зардап шегіп жатыр. 
Осыны естіп, көріп отырған Балқаш көлі 
жағасын жайлаған Шашубай, Ақжайдақ, 
Дересін сияқты ауылдардың халқы да үн-
сіз қалмады. Мен бастама көтерген күннен 
жергілікті белсенді Ғабит, Құрмаш және 
қаладағы жүк тасымалымен айналыса-
тын «Газель» көлігін жүргізетін жігіттер 
қолдау танытып қаражат жинауды баста-
ды. Халықтан 5 миллион теңге қаржы 
жиналды. 4 миллион теңгеге керек заттар 
алынды. 1 миллион теңге жол шығынына 
қарастырылды. Және Балқаш қаласының 
әкімдігі жол шығынына 1 миллион теңге 
қаржы бөлді. Ендігі басты мақсатым – ха-
лықтың аманатын Құлсарыға жеткізу, – 
дейді белсенді топтың жетекшісі Біржан 
Мақсұт.

Сонымен қатар, құтқарушыларға үрмелі 
қайық, суда киетін етік пен арнайы киімдер, 
су соратын құрылғылар, бөгет жасауға ар-
налған қаптарды көптеп алғандарын қоғам 
белсендісі Ғабит Жақып жеткізді.

– Бүгін Құлсарыдағы зардап шеккен 
халыққа көмек ретінде 6 «Газель» көлі-

Құлсарыға гуманитарлық 
көмек жөнелтті

Табиғи апатқа тап болған бұқараға қол ұшын беріп жатқандар жетерлік. Ерік-жігері, 
елге деген махаббаты ерек еріктілер еліміздің түпкір-түпкірінен Құлсарыдағы халыққа 
көмек көрсетіп жатыр. 15 сәуір күні су тасқынынан зардап шеккен өңірге балқаштықтар 6 
жүк көлігімен гуманитарлық көмек жөнелтті.

Нұрдос КӘРІМ,
«Ortalyq Qazaqstan»

гімен аттанып бара жатырмыз. Осы орай-
да барлық жанашыр тұрғындарға алғы-
сымды білдіргім келеді. Қала әкімі Сапар 
Сатаев бастаған қала әкімдігінің маман-
дарына, қайырымдылық іспен айналысып 
жүретін Анар Адамбековаға, кәсіпкерлер-
ге, қол ұшын ұсынған өзге де ұлт өкіл-
деріне тіпті, игі шарадан қалыс қалмаған 
студент жастарға дән ризамын. Біржан 
Мақсұт есімді жақсылыққа жаршы болған 
бауырымызға, оны қолдаған барша аза-
маттарға ризашылығымыз шексіз. Кеше-
гі күні Ербол, Ғазиз, Құрмаш, Амандық 
есімді арда азаматтар құрбандық шалып, 

елдің амандығын тілеп құран оқытып, 
Құлсарыға жолға шығатын адамдарға ас 
берді. Жақсылық жасап жарысқан жұртты 
көргенде, бірлігіміздің бекем екендігіне 
көзіміз жетті. Біз құлсарылық ағайынмен 
біргеміз! – дейді Ғабит Жақып.

Айта кетейік, Балқаш қаласынан Құл-
сарыға бағыт алған қайырымдылық керу-
еніне тұрғындар әлі де қаржы аударуда. 
Балқаш өңірінің жанашыр азаматтары 
мен еріктілері түскен қаржыны арнайы 
ашылған есепшоттарға аударып, халыққа 
табыстап қайтатын болады.

Сурет автордан

Сонымен қатар, жеңілдіктер мен кеп-
ілдіктер бойынша Ұлы Отан соғысының 
қатысушылары мен мүмкіндігі шектеулі 
жандар санатына 3 219 адам теңестірілген. 
Оның ішінде, 10 Ленинград блокадасы, 34 
концлагерь тұтқыны, қайтыс болған ҰОСҚ 
мен ҰОСМ 135 әйелі және 3 040 тыл еңбек-
кері бар.

Біржолғы материалдық төлем төмендегі 
санаттағы азаматтарға қарастырылған. 

Концлагерь тұтқындарына – 200 мың 
теңгеден, ҰОС жылдарында қаза тапқандар-
дың (қайтыс болғандардың) жесірлері мен 
әйелдеріне – 50 мың теңгеден, Қоршаудағы 
Ленинград тұрғындарына – 200 мың теңге-
ден, «ҰОС жылдарындағы қажырлы еңбегі 
үшін» медалімен марапатталған тыл еңбек-
керлеріне – 100 мың теңгеден беріледі.  Бұ-
дан бөлек, 1941 жылғы 22 маусымнан 1945 
жылғы 9 мамырға дейін кемінде алты ай жұ-
мыс істеген (қызмет еткен) және бұрынғы 
КСРО ордендерімен және медальдарымен 
наградталмаған адамдарға – 100 мың теңге-
ден берілмек.

Жалпы, Қарағанды облысының қалала-
ры мен аудандарының бюджетінен Жеңіс 
күнін мерекелеу қарсаңында 3 231 адам 
төлем алатынын айта кеткен жөн.

Облыстың өңірлерінде ҰОС қатысушы-
лары шағын және орта бизнес объектілеріне 
бекітілген.

Сондай-ақ, 9 мамыр қарсаңында арда-
герлерге бюджеттен тыс көздерден де ма-
териалдық көмек төлеу жоспарланып отыр. 
Қайырымдылық акциялары да назардан тыс 
қалмаған.

Өз тілшімізден

ҚҰРМЕТТІ ҚЫРМАН!ҚҰРМЕТТІ ҚЫРМАН!
Облыстық «Ortalyq Qazaqstan» газетінеОблыстық «Ortalyq Qazaqstan» газетіне

 2024 жылдың II жартыжылдығына  2024 жылдың II жартыжылдығына 
жазылу науқаны жалғасуда.жазылу науқаны жалғасуда.

Газетке жазылуды «Қазпошта» АҚ пошта Газетке жазылуды «Қазпошта» АҚ пошта 
байланысының барлық бөлімшелерінде, байланысының барлық бөлімшелерінде, 

сондай-ақ, редакцияда ресімдеуге болады.сондай-ақ, редакцияда ресімдеуге болады.

Санаты
«Қазпошта» АҚ 

каталогы бойынша
ҚАЛА

Кәсіпорындар
мен ұйымдар үшін 6 айға 5827,65 тг

Жеке 
жазылушылар үшін 6 айға 3079,65 тг

Санаты
«Қазпошта»АҚ 

каталогы бойынша
АУДАН /АУЫЛ

Кәсіпорындар
мен ұйымдар үшін 6 айға 5891,70 тг

Жеке 
жазылушылар үшін 6 айға 3083,70 тг

Қарағанды қ., Қарағанды қ., 
Ермеков к., № 33, 8 қабат, 88 каб.Ермеков к., № 33, 8 қабат, 88 каб.

Анықтама телефондары:Анықтама телефондары:
Сағыныш – 8-702-638-56-85; Нұрсұлу – Сағыныш – 8-702-638-56-85; Нұрсұлу – 

8-705-902-04-05; Тел.: 43-57-898-705-902-04-05; Тел.: 43-57-89
E-mail: otdel.pochtovyy@bk.ruE-mail: otdel.pochtovyy@bk.ru

● РЕСМИ

Ардагерлер
ардақталады

Облыстық жұмыспен қамтуды 
үйлестіру және әлеуметтік бағдар-
ламалар басқармасының ақпараты 
бойынша бүгінгі таңда Қарағанды 
облысында Ұлы Отан соғысының 
12 ардагері тұрады. Ресми дерекке 
сүйенсек, соғыс ардагерлеріне ал-
дағы Жеңіс күніне орай 2 млн. тең-
геден жәрдемақы беріледі.

Қатерлі ісік қапы 
қалдырмасын

Ел  Президенті Қасым-Жомарт Тоқаев өзінің «Әділетті Қазақстан: бәріміз 
және әрқайсымыз үшін. Қазір және әрдайым» сайлауалды бағдарламасында 
онкологиялық көмекті жаңғырту туралы нақты айтты. Жалпы, онкология-
лық көмек көрсетуде науқастарды диагностикалау, қатерлі ісіктерді емдеу 
және оңалту үшін жағдай жасау қажеттігін тапсырған болатын. Сол тапсыр-
маны іске асыру шеңберінде Үкімет былтырғы жылдың соңында «Қазақстан 
Республикасында онкологиялық ауруларға қарсы күрес жөніндегі 2023-2027 
жылдарға арналған кешенді жоспар» бекітті. 

Онкологиялық қызметті кешенді 
жаңғыр ту ісі ілгері жүре бастады. Құжат ←4-бет

Мария Оспанова. Екеуі де облыстық балалар 
клиникалық ауруханасында еңбек етеді. Ал 
мұнда келетін бала көп. Қазіргі күні онкоге-
матология бөлімшесі есебінде 180 бала тұр.

шешуі тиіс мәселелер көп. Мәселен, онко-
лог дәрігерлердің жетіспеушілігі. Салаға ел 
бойынша әлі 106 маман қажет екен. 

Қарағанды облысында екі балалар онко-
ге матологы ғана бар – Анар Абдиханова мен 

Жансая ОМАРБЕК,
«Ortalyq Qazaqstan»

Мұнда жергілікті өзін-өзі басқару 
қоғамдастығы төрағасы және аталған 
округтің әкімі Ерсін Зәлеловтің баста-
уымен үміткерліктер 600 мың теңге ақша 
жинады. Олар сол қаражатқа Қарағанды 
қаласынан азықтүлік, құрал-саймандар 
сатып алып, Құлсарыға жөнелтті.

Бұқар жырау ауданы

● ҚАЙЫРЫМДЫЛЫҚ

Үміткерліктер 
үлесі

Министрлік бүгінде елдімекендерді су 
басудан қорғау және тасқын суларды жи-
нау үшін 20 су қоймасын салу жұмыста-
рына кіріскен. Жаңа су қоймалары елдің 
11 облысында салынбақ.

Баспасөз қызметінің ақпаратынша, 
құжатқа су тасқынының алдын алу және 
олардан келтірілген залалды азайту бой-
ынша кешенді шаралар қосылады. Жоба 
барысында осы саладағы озық елдердің 
– Қытай, Нидерланды және т.б. тәжірибе-
лері ескеріледі.

– Тұжырымдамада көзделген 20 жаңа 
су қоймасын салу жөніндегі жоспар мен 
басқа да кешенді іс-шаралар өзгермейді. 
Құжаттың мүмкіндігін кеңейту және оған 
су тасқынының алдын алу іс-шараларын 
қосу үшін толықтыру қажет. Сонымен қа-
тар, біздің министрлік әр өңірдің әкімдік-
терімен 57 жаңа су қоймасын салуды 
көздейтін кешенді жоспар әзірледі, – деді 
Су ресурстары және ирригация министрі 
Нұржан Нұржігітов.

Халқымыздың басына түскен су 
тасқыны апаты кезінде Үміткер ауы-
лының тұрғындары да сырт қалмай, 
Атырау облысы Құлсары кентіндегі 
ағайындарға көмек қолын созды.

● ЖАҒЫМДЫ ЖАҢАЛЫҚ

Жаңадан 
57 су қоймасы
салынбақ

Ресми дерекке сүйенсек, ел аума-
ғында орын алған су тасқынынан 
кейін Мемлекет басшысының тап-
сырмасымен Қазақстанның Су ре-
сурстары және ирригация министр-
лігі су ресурстарын басқару жүйесін 
дамыту тұжырымдамасының ереже-
лерін қайта қарайтынын мәлімдеген. 

Үкімет 2024 жылғы 5 ақпандағы Қау-
лысымен Қазақстан Республикасының 
Су ресурстарын басқару жүйесін дамыту-
дың 2024-2030 жылдарға арналған тұжы-
рымдамасын бекіткен еді. Алайда, наурыз 
айының соңында елдің бірнеше аймақта-
рында соңғы 80 жылдағы ең ауқымды су 
тасқыны орын алды.

Өз тілшімізден

Ержан ИМАШ,
«Ortalyq Qazaqstan»

Шахтинск қаласының əкімі 
Мұрат Қыдырғанбековтың ай-
туынша, 1-орам тұрғындарының 
өтінішімен балалар мен спорт 
алаңдары жабдықталып, футбол 
алаңы орнатылады. Сондай-ақ, 
қаланың үш ауласында шағын 
сəулет формалары бар жаңа ойын 
алаңдары бой көтереді жəне тағы 
үш ауладағы ескі футбол алаңда-
ры жөнделеді. Сонымен қатар, 
биыл 29-30-орамдардың аула ау-
мақтарында, 26-орамның  жəне 
«Центр-3» жеке аулаларында 
көше жарығын орнату бойынша 
жұмыс жоспарланған.

Бұдан бөлек, Жеңістің 40 
жылдығы көшесіндегі аллеяны 
жалғас тыруға қаражат бөлініпті 
(бөлшектелген павильондар ор-
нында).

Жаяу серуендеу кезінде Ер-
мағанбет Қабдулаұлы жаяу жүр-
гіншілер жолының, орындықтар-
дың жағдайына да баса назар 
аударды. «Центр-3» ауданында 
жаяу жүргіншілер жолы орнаты-
лады. Бұдан бөлек, Абай Құнан-
баев даңғылындағы (жұп жағы) 
тротуарға қаражат бөлінбек.

Санитарлық жағдай 
талапқа сай ма?

Биыл Шахтинск қаласында 25-орамның 13 көшесі мен Мо-
лодежная көшесінің көлік жүретін бөлігіне орташа жөндеу 
жұмыстары жүргізілмек. С.Асфендияров атындағы №9 жəне 
С.Сейфуллин атындағы №5 мектептердің, сондай-ақ «Еркетай» 
балабақшасының жанындағы тұрақ орындары да абаттанды-
рылады. Шахтинск қаласын абаттандыру бойынша осы жылға 
арналған жоспарлар жөнінде облыс əкімі Ермағанбет Бөлекпа-
евқа қаланы таңертеңгі жаяу аралау кезінде баяндалды.

– Орталық көшеде жүргенде 
таза екенін байқаймыз, бірақ, ау-
лаларда əлі де атқарар жұмыс көп. 
Бір апта ішінде барлық жерді таза-
лау керек. Бұл үшін тұрғындарды 
да жұмысқа тарту қажет, – деді 
облыс əкімі.

Ермағанбет Бөлекпаевпен 
жəне Шахтинск қаласының 
əкімімен бірге, аулаларды ара-
лауға полиция қызметкерлері де 
шықты. 

Полиция қызметкерлері өз ау-
мақтарын тазаламайтын нысан-
дарды хаттамаға тіркеді.

Аймақ басшысы өз аумағын 
ұқыпты ұстайтын аулалардың 
ішінде Жеңістің 40 жылдығы кө-
шесіндегі 65-үйді айрықша атап 
өтті. 

Ондағы тұрғындардың бірі 
жайлы шағын бақ жасағанын атап 

айту керек.
Ермағанбет Қабдулаұлы бұл 

тұрғынмен кездесіп, оның əрі қа-
рай ауланы абаттандыру бағытын-
дағы жұмысына көмек көрсетуді 
мұқият тапсырды.

Қазір аймақта «Таза Қа-

зақстан» экологиялық акциясы 
өтіп жатқанын айта кеткен жөн. 
Барлық тұрғындар мен кəсіпкер-
лерді өз аумақтарын тазалауға 
ықтиярлы болғаны абзал.

Өз тілшімізден

Қала əкімдігінің мəлімде-
уінше, облыс орталығында сен-
білікке 16,5 мыңнан астам адам 
қатысты. Сенбілік барысында  16 
тоннадан астам қоқыс жинады.

– «Таза Қазақстан»  экология-
лық акциясына барлық мемле-
кеттік мекемелер, жалпы білім 
беретін, коммуналдық кəсіп-
орындар, оқу орындары, бизнес 
өкілдері жəне белсенді тұрғын-
дар қатысты, – деп хабарлады 
Қарағанды қаласының  əкімдігі. 
– Қоқыстарды жинап, аумақтар-
ды  тазартып, ағаштарды əктеді.  
Осындай игі іске қатысқаны үшін 
қаланың тазалығына бейжай қа-
рамайтын əрбір қарағандылыққа 
алғыс айтқымыз келеді.

Шахтинск тұрғындары  Қа-
рағандыдан кейін сенбілікке қа-
тысушылар саны бойынша екінші 
орында. Қаланы тазалауға 2 359 
адам қатысса,  қаладан 2 310 тон-
на қоқыс шығарылды, үш заңсыз 
қоқыс үйіндісі жойылыпты. Бұл 
қанаттас қалаларда да  жалғасын 
тапты. 

Облыс орталығы 
көш бастап тұр

«Таза Қазақстан»  республикалық акциясы  Қарағанды об-
лысында 37 мыңнан астам адамды біріктірді. Өңір тұрғындары 
елдімекендерде  сенбілікке шығып, тазалыққа атсалысты. Сен-
біліктер аясында облыста  8 мың тоннаға жуық қоқыс жиналға-
нын атап өткен жөн.  Ал тазалық марафонына қатысушылар 
саны жағынан  Қарағанды көшбасшы атанды. 

тонна қоқыс шығарылды. 45 гек-
тардан астам жер жиналды, 40 
рұқсат етілмеген қоқыс үйіндісі 
жойылғанын хабарлайды ресми 
өкілдер.

астам адам қатысты. Олар қаланы 
алты секторға бөліп, 850 тонна 
қоқыс жинады. 180 ағаш əктелді, 
450 көшет отырғызылды. 

Көктемгі екі айлық аясында 
қала тұрғындары тағы 1 800 кө-

шет отырғызуды жоспарлап отыр. 
Ал ауылдық аймақтар ара-

сында ең көп қатысушылар саны 
Осакаров ауданында – 3 635 адам. 
Елдімекендердің 355 гектар ау-

қоқыстан тазартты.
Бұқар жырау ауданында ак-

цияға үн қосқан тұрғынның саны 
– 2 100 адам. Аудан көлемінде 

Дегенмен, теміртаулықтар 
үшінші орында. Металлургтер 
мекенінде сенбілікте 2 270 адам 
бірігіп, 1 557 тонна қоқыс жинап, 
200 аула мен 103 гектар аумақты 
тазартты. Саранда қатысушылар 
саны  1 041 адамды құрады. 350 

Приозерск қаласында акция 
аясында қала көшелеріне 1 000 
адам шықты. Бүгінгі таңда 12 
гектарға жуық аумақ жиналды, 
14 қоқыс машинасы шығарылды, 
бұл жалпы 14 тонна.

Балқашта сенбілікке 800-ден 

мағынан  177 тонна қоқыс шыға-
рылды, 26 қоқыс үйіндісі жойыл-
ды.

Шет ауданы да акциядан қа-
лыс қалмады. Мұнда қатысушы-
лар – 2 425 адам. Аудан тұрғын-
дары 10 гектар аумақты 425 тонна 

800 тонна қоқыс шығарылды, 760 
аула мен 110 гектар аумақ жина-
лып, 9 қоқыс төгетін орын жой-
ылған екен. 

Қарқаралы ауданында сенбілік-
ке – 1 500, Ақтоғайда –  1 230,  Абай-
да 1 200-ден астам адам жиналды.  

Сонымен бірге, жергілікті по-
лиция қызметінің қызметкерлерін 
тарта отырып, рейдтер ұйымдас-
тырылды. Абаттандыру ереже-
лерін бұзғандарға хаттама толты-
рылды. Атап айтқанда, осы уақыт 
аралығында  20 əкімшілік хатта-
ма жасалды.

Нұра ауданында 1 000-нан 
астам адам жалпы ауданы 135,7 
гектар аумақты тазартты.  

– Біз өскелең ұрпаққа үлгі 
көрсетіп, сенбілікке шықтық. Біз 
саябақты тазалауға қатыстық. 
Барлық тұрғындар аулалар мен 
елдімекендерді тазалауы тиіс. Өй-
ткені, бұл біздің ортақ байлығы-
мыз, оны қорғауға міндеттіміз, 
– деп есептейді Нұра ауданы Ар-
дагерлер кеңесінің төрағасы Зар-
лық Мақсұтов. – Біз облыстың 
барлық тұрғындарын «Таза Қа-
зақстан»  жалпы республикалық 
акциясынан тыс қалмауға жəне 
белсенді азаматтық ұстаным та-
нытуға шақырамыз.

Өз тілшімізден

Суреттерді түсірген
Жангелді ƏБДІҒАЛЫМ

Мəселен, «Таза өлке» аталған 
алғашқы аптада аймақ тұрғын-
дары өз өңірлерін күл-қоқыстан 
тазартты. Одан кейінгі апта 15-
20 сəуір атауы  – «Киелі мекен». 
Бұл апталықта ескерткіштерді 
тазалап, абаттандыру жұмыста-
рын жүргізу қажет. 

Осы орайда Қарағанды қала-
сында ардагерлер қауымы ерік-
тілермен бірге «Мəңгілік алау» 
орналасқан гүлзарда сенбілік 
өткізді. Отан үшін от кешкен 
боздақтарға зор құрмет ретінде 
бейнеленген алау маңайын та-
зартты. 

– Жастар ресурстар орта-
лығы, еріктілер, Қарағанды қа-
ласының ардагерлері бірігіп, 
арнайы 9 мамыр Жеңіс күніне 
байланысты «Мəңгілік алау» 
маңын абаттандыру, ескерт-
кіштерді жуу мақсатында бү-

«Мəңгілік алаудағы»
мəнді шара

Елімізде сəуірдің 8-інен 
мамырдың 11 аралығында 
«Таза Қазақстан» акциясы 
жарияланғаны мəлім. Бес 
аптаға бөлінген, əрқайсы-
сы белгілі тақырыппен ай-
дарланған əр аптада халық 
тазалық ісіне жұдырықша 
жұмылмақ. 

Жан АМАНТАЙ,
«Ortalyq Qazaqstan»  

«ТАЗА ҚАЗАҚСТАН»«ТАЗА ҚАЗАҚСТАН»

«ТАЗА ҚАЗАҚСТАН»«ТАЗА ҚАЗАҚСТАН»

«Киелі мекен» апталығында 
Бұқар жырау ауданы да белсен-
ділік танытты. 

– «Киелі мекен» аясында 
Бұқар жырау ауданы əкімінің 
аппараты аудандық мəсли-
хатпен бірлесіп, Бұқар жырау 
ескерткішінің алаңын тазартты. 
Қатысушылардың барлығы бел-
сенді. Акция аясында əкімдік 
өкілдері мен халық қалаулыла-
ры тазалық үшін өз үлестерін 
қосты, – деді аудан əкімі ап-
паратының басшысы Раушан 
Отыншина. 

Ал, Осакаров ауданында сая-
си қуғын-сүргін құрбандарын 
еске алу гүлзарына сенбілік жа-
салды. Қарағанды қаласындағы 
Теміржолшылар үйінің жанын-
дағы гүлзар мен  «Мəңгілік 
алау» алаңы абаттандырылды. 

Саран қаласындағы интер-
националист-жауынгерлерге 

«Киелі мекен» 
өнегесі

Мемлекет басшысы Қа-
сым-Жомарт Тоқаев облыс 
пен қала əкімдеріне ау-
мақтарды абаттандыру, кө-
галдандыру жөнінде бірқа-
тар тапсырма жүктеген еді. 
Бүгінде акция қарқынды 
түрде жүргізілуде. Əр ап-
тада түрлі атау беріліп, ел 
тұрғындары жаппай сен-
білікке шығып жатыр. 

Ерік НАРЫН,
«Ortalyq Qazaqstan»

«ТАЗА ҚАЗАҚСТАН»«ТАЗА ҚАЗАҚСТАН»

қойылған ескерткіштің жəне  
Жамбыл Жабаев ескерткішінің 
төңірегіндегі қоқыс жиналды. 

Бұл сенбілікке Абай Құнан-
баев атындағы Саран жоғары 
гуманитарлық-техникалық 
кол леджінің  барша қызмет-
керлері мен студенттері қатыс-
ты. Қарқаралы ауданындағы 
Құнанбай мешітінің де ауласын 
абаттандыру жұмыстары жүр-
гізілген. 

Акцияның алғашқы аптасы 
«Таза өлке» деп аталған еді. Бұл 
апталықта өңір бойынша бар-
лық мекеме сенбілікке шығып, 
аула мен демалыс орындарын 
қоқыстан тазартқан болатын.

Тазалық – денсаулық кепілі. 
Көшеміз, ауламыз таза болса, 
балаларымыз таза жерде ой-
найды. Таза ауамен демалады. 
Бақуат болып өседі. Сондықтан, 
акцияға бейжай қарамайық. 

– Біз бұл бастаманы қуана 
қолдаймыз. Елмен бірге та-
залық жұмыстарына белсене 
қатысып, тазалықты сақтауға 
үлес қосамыз. Өйткені, ұқып-
тылық, тазалық өзімізге керек. 
Оны біреу бізге істеп бермейді, 
– дейді тұрғындар.

гінгі шараны қолға алдық, – 
дейді Қарағанды қаласы ішкі 
саясат бөлімінің басшысы Нұр-
жан Ильяшов. 

Акцияға өз еріктерімен 
келіп, абаттандыру жұмыстары-
на білек сыбана кіріскен жастар-
дың арасында, студенттер, басқа 
да қала жастары бар. Соның 
бірі – Дəурет Нұрлыбек. Ол Қа-
рағанды техникалық-экономика-
лық колледжінің студенті екен. 
Олардың «Жігер» еріктілер 
тобы «Мəңгілік алауды» абат-
тандыруға үлес қосуға келіпті. 

– Барша жастарды туған қа-
ламызды көркейтуге шақыра-
мыз. Біздің қатарымызға қосыл-
сын,  – дейді Дəурет Нұрлыбек. 

Ал келесі апта  22-27 сəуір 
– «Жасыл аймақ» күні ағаш кө-
шеттерін отырғызу, екпелерді 
əктеу ұйымдастырылады. Бұл 
апталықтан да қарағандылықтар 
тыс қалмасы анық. 

Суреттерді түсірген
Жангелді ƏБДІҒАЛЫМ

Шараның мақсаты – қазақ 
тілі пəні мұғалімдеріне бағыт-
бағдар, мотивация беру. Қазақ 
тілін оқытуды тиімді, жүйелі ұй-
ымдастыру, заманауи цифрлық 
ресурстар, соңғы 3 жылда жарық 
көрген оқу құралдары мен сайт-
тармен таныстыру. Сонымен қа-
тар, «Сарыарқа» оқу-əдістемелік 
кешенінің тұсаукесер рəсімі өтіп, 
веб-сайтымен  таныстырылды. 

Спикерлер тізмінде Халықара-
лық «Қазақ тілі» қоғамының пре-
зиденті Рауан Кенжеханұлы мен 
Е.Бөкетов атындағы Қарағанды 
университетінің доценті, «Құр-
мет» орденінің иегері, ТМД-ның 
үздік педагогы, ҚР білім беру 
ісінің үздігі Жаңбырбай Қағазба-
ев пен Халықаралық «Қазақ тілі» 
қоғамының ғылым жөніндегі ви-
це-президенті, ҚР Ұлттық Ғылым 
академиясының академигі, фило-
логия ғылымдарының докторы, 
профессор Шерубай Құрманбай-
ұлы бар. Сонымен қатар, форумға 
Елордадан Қазақстан Республика-
сы Парламенті Мəжілісінің депу-
таты Қазыбек Иса арнайы келді. 

Форумның шымылдығын об-
лыс əкімінің орынбасары Ерлан 
Құсайын ашты. Ол аймақтағы аху-
алға тоқталды. 

 – Жалпы Қарағанды облы-
сы бойынша 180 астам мектепке 
дейінгі ұйым бар. Оның ішінде 
147 мектеп  жанындағы шағын 
орталық жұмыс істейді. Он үш 
мыңнан астам балаға арналған 
жүз сегіз мектепке дейінгі ұйым 
мемлекеттік тілде қызмет көрсе-
теді. Қарағанды облысы бойынша 
бойынша төрт жүз екі мектеп бо-
латын болса, оның ішінде қазақ 
тілді мектептер жүз алпыс бес. 
Орыс тілді мектептер – 77. Ал 
аралас тілді мектептер – 160. Ай-
талық, 2025 жылға дейін 13453 
оқушыға арналған жиырма бір 
мектеп салу жоспарланып отыр. 
Тіл саясатын жүргізу, мемлекет-
тік тілдің қолданыс аясын кеңей-
ту мақсатында облыстық тілдерді 
дамыту басқармасы тарапынан да 
нақты жұмыстар жүргізілуде. 2024 
жылға дейін мемлекеттік тілді то-
лық меңгерген облыс тұрғындары-
ның үлесін біз алпыс сегіз пайызға 
жеткізуді көздеп отырмыз. Мемле-
кеттік тілді оқытатын алты оқыту 
орталығы мен сегіз оқыту курсы 
бүгінде жұмыс жасап тұр. Жылы-

● ФОРУМ

Тіл үшін күрес құр айқай емес
«Қазақтың тілі – қазақтың жаны! Халқымыздың тарихы да, 

тағдыры да – тілінде. Мəдениеті мен əдебиеті де, ділі мен діні де 
– тілінде. В.Радлов айтқандай, қазақ тілі – ең таза əрі бай тілдің 
бірі. Тіл өткен тарихпен ғана емес, бүгін мен болашақты байланы-
стыратын құрал. Меніңше, тілдің тұғыры да, тағдыры да бесік-
тен, отбасынан басталады. Отбасында ана тілінде сөйлеп өскен 
бүлдіршіннің тілге деген ықыласы терең, құрметі биік болады. Біз 
мемлекеттік тілдің мəртебесін көтеру бағытындағы жұмыстар-
ды үздіксіз жалғастыра береміз»

Қасым-Жомарт ТОҚАЕВ 

Əр ұлт өз ана тілі үшін күреседі жəне күрес үздіксіз жүреді. Тіл жоғалса, ұлт жоғалады деген пай-
ым бар. Жойылып кеткен тілдер де баршылық мынау жалпақ жалғанда. Мəселен, Біріккен Ұлттар 
Ұйымының білім, ғылым жəне мəдениет жөніндегі ұйымы (ЮНЕСКО) ХХІ ғасырдың соңына қарай 
жер бетіндегі ұлт тілдерінің жартысына жуығы жойылып кетеді деп болжады. Олардың көпшілігі – 
бұрынғы КСРО құрамында болған елдердегі тілдер. 2010 жылы ЮНЕСКО жоғалу алдында тұрған 
əлем тілдерінің атласын жасады. Атласқа 2500 тіл мен диалект енген. Бір ғана Еуропада жойылу 
қаупінде тұрған 212 тіл бар екен. Тағы 13-і таяу арада мүлдем жоқ болады деп болжанды. Бүгінде қа-
зақ тілінің төңірегінде де проблема баршылық. Мəселелердің біршамасы Қарағандының «Достық» 
үйінде өткен қазақ тілі мен əдебиеті пəні мұғалімдерінің аймақтық форумында талқыланды. Ай-
мақтық деген аты ғана. Жиынға еліміздің түпкір-түпкірінен ғалымдар мен қаламгерлер қатысты. 
Жалпы саны 500-ге жуық адам келіпті. 

на үш жарым мың адамға қазақ тілі 
оқытылады. Облыста қазақ тілінде 
ауызекі сөйлеу дағдыларын қалып-
тастыру мақсатында да біраз жұ-
мыстар атқарылуда. Атап айтсақ, 
осы «Достық» үйінде «Мəміле» 
клубы біраз жылдардан бері жұмыс 
жасап келеді. Балқаш қаласында 
«Маржан сөз», Саран қаласында 
«Тіл кз» жəне басқа да клубтар 
жұмыс істейді. Облысымыздың ірі 
сауда орталықтарында да тіл кур-
стары ашылған. Оған «Атамекен» 
кəсіпкерлер палатасы мүдделік 
танытып, қызығушылық білдірді. 
Олардың қолдауының арқасында 
мұндай оқу орталықтары облыс 
орталығынан бөлек Теміртау, Са-
ран сияқты басқа да ірі қалаларда 
да осындай курстар халыққа тілді 
оқытып жатыр. Қазақстан халқы 
Ассамблеясы құрамында да бірқа-

тар жұмыстар бар. Өзге этнос 
өкілдері арасында мемлекеттік 
тілді насихаттау мақсатында біз 
осыдан бірнеше жыл бұрын «Мың 
бала» мəдени ағартушылық жоба-
сын бастаған едік. Сол кезеңнен 
бергі өткен шаралардың, оқыту 
курстарының арқасында мыңдаған 
өзге ұлт өкілдерінің баласы қазір 
мемлекеттік тілде еркін сөйлейді, 
– деді Ерлан Құсайын. 

Облыс əкімінің орынбаса-
рынан кейін Қазақстан Респу-
бликасы Парламенті Мəжілісінің 
депутаты Қазыбек Иса сөз алды. 
Көп жылдан бері биік мінберлерде 
тілге қатысты проблемаларды кө-
теріп жүрген Қазыбек Иса форум 
мінберінде де бірқатар мəселе-
лерді батырып айтты. 

– Мемлекеттік тілді білмейтін 
адамдар мемлекеттік қызметке 

келмесін. Нақты осындай талап-
тар қойылғаны абзал. Қазақ тілі-
не атүсті қарайтындардың қарасы 
қалың. Президент Қасым-Жомарт 
Тоқаев «Қазақ тілі ұлтаралық қа-
рым-қатынас тіліне айналуы тиіс» 
деп айтқан. Президентіміз айту-
дай-ақ айтып жатыр. Бірақ, бізде 
əлі нақты қадамдар жоқ. Талап 
күшеймейінше, қазақ тілін мен-
сінбей жүре береміз. Əкімдіктегі 
қарапайым жиналыстардың өзі 
мемлекеттік тілде өтсін. Осы тала-
бымыз орындалуы үшін нақты заң 
керек, – деді Қазыбек Иса. 

Халықаралық «Қазақ тілі» 
қоғамының президенті Рауан Кен-
жеханұлы баяндама жасады. 

– Халықаралық «Қазақ тілі» 
қоғамы тілге қатысты жұмыстарға 
тың қарқын беруде. Бүгінгі фо-
румға нақты қазақ тілі мен əдеби-

еті пəні мұғалімдерінің жиналуын-
да үлкен мəн бар. Ана тіліміздің 
жас ұрпақтың санасына, жанына 
бекуіне осы ұстаздар қауымы ті-
келей ықпал ететінін білеміз. Тіл 
– адамның тұлға болып қалып-
тасатын платформасы. Егер адам 
дұрыс сөйлей алмаса, өз тілінде 
оқи алмаса, жаза алмаса, орта-
мен тіл табыса алмаса, ол əлбетте 
тұлға ретінде қалыптаса алмай-

Тоқаевтың қабылдауында болдым. 
Президент əр бастамамызды қол-
дайтынын жеткізді. Біз бұдан не 
түсінеміз? Бүгінде мемлекеттік 
тілдің тікелей жанашыры – Қа-
сым-Жомарт Тоқаев. Президент-
ке шексіз алғыс! Əлбетте, тіліміз 
осындай деңгейде қорғалмаса, 
қолдау таппаса, жұмыс істеуіміз 
өте қиынға соғады. Президентке 
«Эндаумент» деп аталатын қордың 
үлгісінде қор құруды ұсындық. 
Мұндай қор əлем бойынша өзінің 
тиімділігін əлдеқашан дəлелдеген. 
«Қазақ тілі» қоғамы сияқты ұй-
ымдар көптеген дамыған елдерде 
бар. Өзінің тіліне жаны ашитын 
елдер осындай ұймдарды құрып, 
жұмыс істеп жатыр. Мəселен, 
Ресейде «Русски мир», Қытайда 
«Конфуций институты», Испа-
нияда «Сервантес институты» 
бар. Бұл институттарды толықтай 
зерттедік. Бұлар ондаған жылдар 
бойы қызмет етуде. Əр ұйымға 
қор ашылған. Қорға қаржы мем-
лекеттен ғана емес, кəсіпкерлер 
тарапынан да құйылады. Прези-
дент бірінші болып осы ұсынысты 
қолдап, өз қалтасынан 7 млн. теңге 
берді. Содан кейін 4 ай ішінде 500 
млн. қаржы жиналды. Қолдаймыз 
деген азаматтардың саны көп. Өте 
қуаныштымыз! Құрылған нақты 
жоспарымыз бар. Жоспар үш не-
гізгі бағыттан тұрады. Біріншісі: 
балаларға арналған мазмұнды, 
сапалы оқулықтар шығарамыз. 
Оқулықтармен ғана шектелмей 
мультфильмдер əзірлейміз. Тіпті, 
кинокартиналарды, кəсіпкерлікті 
үйрететін əдебиеттерді қазақшаға 
аударамыз. Жалпы айтқанда, бүкіл 
төңірек біз үшін ана тілінде сөй-
леп тұруы тиіс. Екіншісі: білім 
беру саласындағы тілді оқыту 
əдістемесін жаңғырту. Осы жолда 

ғалымдар мен мектептегі, жоғарғы 
оқу орындарындағы мұғалімдер, 
жауапты ведомства толықтай жұ-
мылдырылғаны абзал. Үшінші 
бағыт – технологиялар. Яғни, қо-
лымыздағы смартфон, үйіміздегі 
тұрмыстық жабдықтар, бəрі-бəрі 
қазақша сайрауы тиіс. Қолымыз-
дағы смартфонға əр тəуліктің жоқ 
дегенде 4-5 сағатын арнаймыз. Осы 
құралдағы қосымшалар қазақша 
болмаса, бəрі бекер. 

Біз үшін ең маңыздысы – уақыт 
талабына сай жаңарып, жанданып, 
толығып отыратын сөздік. Біз ма-
мандар арқа сүйей алатын сөздікті 
де жасап шығардық. Тілді оқушы, 
зерттеуші адам бірінші кезекте 
сөздік іздейді. Сөздік – тілдің ин-
фрақұрылымы іспеттес. Біздің 
сөздігіміз 60 мыңға жуық сөзді 
қамтиды.  Сөздердің барлығы жиі 
қолданылатындардың қатарына 
жатады, – деді Рауан Кенжеханұлы. 

Халықаралық «Қазақ тілі» 
қоғамының ғылым жөніндегі ви-
це-президенті, ҚР Ұлттық ғылым 
академиясының академигі, фило-
логия ғылымдарының докторы, 
профессор Шерубай Құрманбай-
ұлы тілді оқытудың заманауи əді-
стемесі мен ұстаздардың кəсібилі-
гін арттыру хақында айтты. 

 – Оқушы тілді сапалы мең-
геріп шығуы үшін, əлбетте,  сапалы 
оқулық керек. Бұл – бұрыннан ай-
тылып жүрген əңгіме. Оқулықтың 
мазмұнын реттеуге басымдық бер-
ген дұрыс болады. Сонымен қатар, 
тілді оқытатын ұстаздың кəсібилі-
гі жоғары деңгейде болғаны керек. 
Ұстаз мықты болса, оның оқушы-
сы осал болмасы анық, – деді Ше-
рубай Құрманбайұлы.   

Суреттерді түсірген
Жангелді ƏБДІҒАЛЫМ

Ерік НАРЫН,
«Ortalyq Qazaqstan»

Тəрбие тарихтан бастау алады
Тəрбие – дүниеге келгеннен бастап асқан жауапкершілікпен жүргізілетін үздіксіз процесс. Ал, баланың тұлға болып 

қалыптасуына отбасы ғана емес, қоршаған ортаның да тікелей байланысы бар. Президент Қасым-Жомарт Тоқаев та «Ұр-
пақтың бойында жаман əдет болса, бұл – ең алдымен, үлкендердің кінəсі. Біз жастарды жаһанданудың қатерлі ықпалынан 
барынша сақтауға міндеттіміз» деген болатын. Еліміз – көпұлтты мемлекет. Қазақстан халқы Ассамблея шаңырағының 
астына біріккен жүзден астам ұлттар мен ұлыстар қиындықта да, қуанышта да бүгінге дейін тату-тəтті тірлік кешуде. Əу-
елде құрылған күнінен бастап өзінің миссиясын адал атқарып келе жатқан ұйымға Еуропа да қызығушылық танытты. 
Ал, қазақ халқының рухани жəне мəдени құндылықтарының біріктіруші əлеуетін халықтың қоғамдық санасына енгізу 
мақсатында қолға алынған «Қазақтану» жобасы ұлтты білім мен берекеге жетелеп келеді. Осыған орай, Əбілқас Сағынов 
атындағы Қарағанды техникалық университетінде өткен кезекті дəріс кезінде студенттер мен профессорлық-оқытушы 
құрамға қоғамдық келісім мен жалпыұлттық бірліктің қазақстандық моделін насихаттап қана қоймай, келген қонақтар 
бүгінгі студент, ертеңгі маманға тарихтан тағылым алудың үлгісін де көрсетті.

Шараға облыс əкімінің орынбасары Ер-
лан Құсайын, ҚР Президенті жанындағы 
Əйелдер істері жəне отбасылық демогра-
фиялық саясат жөніндегі ұлттық комиссия-
ның мүшесі, Қазақстан халқы Ассамблея-
сының Аналар кеңесінің төрағасы Нəзипа 
Шанай, тарих ғылымдарының кадидаты, 
Е.Бөкетов атындағы Қарағанды универси-
тетінің «Тұлғатану» ғылыми-зерттеу орта-
лығының жетекшісі Нұрсахан Бейсенбек-
ова, Парламенттегі Республикалық «Заң» 
газетінің тілшісі, тіл жанашыры Айша Тұр-
мағанбетова қатысты. 

– «Қазақтану» мəдени-ағартушылық 
жобасы аясында республикамыздың білім 
кеңістігінде өзіндік орны, жетпіс жылдан 
астам тарихы бар оқу орнында бас қосып 
отырмыз. Қазақтың жақсы-жайсаңдары 
қызмет еткен оқу орнында, байырғы білім 
шаңырағында білім алу екінің бірінің 

Салтанат ІЛИЯШ,
«Ortalyq Qazaqstan»

маңдайына бұйыра беретін бақ емес. 
Тəуелсіз елде, тыныш заманда, тұрақты 
қоғамда білім алып жатқан студенттер, 
Сіздер – бақыттысыздар, – деп сөз бастаған 
Ерлан Бейсембайұлы Əбілқас Сағынов 
атындағы Қарағанды техникалық универ-
ситеті Қазақстан халқы Ассамблеясының 
кафедрасын ашқан жоғары оқу орындары-
ның алғашқыларының қатарында екеніне 
де тоқталды. 

– Бұл оқу орны – еліміздегі ымыра-ын-
тымақты, береке-бірлікті насихаттап жүр-
ген оқу орындарының бірі Һəм бірегейі. 
Қазақстандық патриотизмді нығайту, оны 
жастардың санасына берік орнықтыруда 
университетте жақсы бастамалар, іргелі 
істер жүзеге асырылып келеді, – дейді Ер-
лан Құсайын. 

Ал, Нəзипа Ыдырысқызы болса, та-
рихқа тоқталып, қазақтың қилы тағдырына 
шолу жасады. 

– Тарих – ортақ. Өзге ұлттарды Қа-
зақстанға жер аудара бастағанда,  қазақтың 

өзі де қиын кезеңді бастан өткеріп отырған 
еді. Дəл сол кезде 62 ұлттың сақталуы қа-
зақтың қара қазанына байланысты болды. 
Мүмкін, сол кезде қара қазанда қара су 
ғана қайнаған шығар. Бірақ, сол қара су-
дың өзін бөліп ішкеннен 62 ұлттың ешқай-
сысы жойылып кеткен жоқ, – деді Нəзипа 
Шанай. Ал, «Қазақтану» жобасы тарихты 
білуге үндемек. 

Нəзипа Ыдырысқызы Ассамблеяның 
рөліне де ерекше тоқталды. 1995 жылы 
құрылған Ассамблея түрлі этнос өкіл-
дерінің басын біріктіріп, олардың тілін, 
ділін білуіне, салт-дəстүрін құрметтеуге 
барынша жол ашты. 

Осы орайда Нəзипа Ыдырысқызы толе-
ранттылық сөзіне де түсіндірме берді. Ай-
туынша, өзге тілде төзімділік мағынасын 
бергенімен, ол қазақ үшін – қонақжайлылық. 

– Толеранттылық – адамдардың бірге 
өмір сүруі. Бірге өмір сүріп қана қоймай, 
бір-біріне деген құрмет, сыйластықты біл-
діреді. Қазақтың менталитетінде бұрыш 

жоқ, – деген Нəзипа Шанай қоғамда бүгін-
де өткір тұрған мəселе – отбасындағы зор-
лық-зомбылыққа да тоқталды. Ол тұлға-
ны қалыптастыратын ең алдымен отбасы 
екенін айтады. Демек, баланың өмірге қа-
дам басқанда абдырап қалмауы – ата-ана-
ның тікелей жауапкершілігінде. 

– Қоғам қазір өте ауыр проблеманы 
бастан өткеріп жатыр. Біз отбасында толе-
рантты емеспіз. Отбасындағы ғана емес, 
балаларға деген зорлық-зомбылық – осы-
ның салдары. Нəтижесінде, заң қабыл-
дауға мəжбүр болдық. Егер бұған дейін 
əйелге қол көтергендер Əкімшілік құқық 
бұзушылық кодексі бойынша жауапқа 
тартылса, енді қылмыс ретінде қаралып, 
Қылмыстық кодекс бойынша жазалана-
ды. Бұның артында не тұр? Ол – қажет-
тілік. Қоғамда аталған проблема болмаса, 
заңның да қажеттілігі болмас еді. Бірақ, 
əйел өлімі мен балаларға жасалатын зор-
лық-зомбылықтың көптігінен осындай 
шара қолдануға мəжбүрміз, – дейді Нəзипа 
Ыдырысқызы. 

Ерлан Құсайын болса, «қазақта қадір 
деген ұғым бар. Сол қадірді қашырып ал-
мау керек» екенін айтып, тарихты білу жас 
ұрпаққа міндет екеніне тоқталды. 

– Жүзден астам ұлт пен ұлыс өкілдері 
тұратын мемлекетіміздің төл тарихы бар. 
Əлбетте, тарихты түгел білу міндетті емес. 
Бірақ, кез келген жас мемлекетіміздің өт-
кен жолын, кешегі тарихын біліп өскені 
жөн. Сонда ғана елдің ертеңі жастар деп 
нық сеніммен айта аламыз, – деді Ерлан 
Бейсембайұлы. 

Ал, Нұрсахан Ахметқызы «Қазақты та-
ныту үшін алдымен өзімізді өзіміз тануы-
мыз керек» дейді. 

– Ұлттық құндылықтардан айырыл-
мауды кітаптан ғана үйренбейміз. Бірлік 
қазаққа керек. «Қазақтану» дегеніміз – 
елтану емес, алдымен өзімізді тану. Құн-
дылықты ұмытпау үшін Ассамблея керек, 
– деді Нұрсахан Ахметова. 

Шара барысында Айша Құрманғалиқы-
зы əлеуметтік желінің артықшылықтары 
мен кемшіліктеріне тоқталды. 

– Əлеуметтік желіні қолданбайтын 
адам жоқ. Қазір «цифрлық аборигендер» 
деген ұрпақ пайда болды. Оның пайдасы 
да, зияны да бар. Пайдасы – қарым-қаты-
насымызды, білім деңгейімізді арттырса, 
зияны – адамның қоғамнан оқшаулануы-
на алып келеді. Бүгінде əлеуметтік желі 
ағайынмен қарым-қатынасты алмастырып, 
сөйлеу мəдениетіне де ерекше ықпал ету-
де. Шынайы емес, виртуалды қарым-қа-
тынасқа бейімделдік. Бірақ, цифрланды-
ру дəуірінде отырып, əлеуметтік желіден 
бас тарта алмаймыз. Оның да бір өзіндік 
əдебін қалыптастыру керек, – дейді Айша 
Тұрмағамбетова. 

Өзінің түйін сөзінде Ерлан Құсайын 
əлеуметтік желі қоғамдық пікір тудыратын 
орын екенін айтып, əр азаматтың бойында 
иммунитет болу керек деген пікір білдірді. 

ды. Тіл болмаса, тəуелсіздіктің де 
мəні жоқ. Қазақ тілі қазаққа ғана 
керек екенін түсінетін уақыт жет-
келі қашан. Мен Қасым-Жомарт 



(Соңы. Басы 1-бетте)

Жылына жаңадан 10-15 балада түр-
лі органдардың қатерлі ісігі мен лейкоз 
анықталады. Бөлімше меңгерушісі – Анар 
Абдиханованың айтуынша, бұл облыс 
деңгейі үшін орташа саналады. 

– Есепте тұрғандар ішінде 57 бала 
лейкоз диагнозымен тіркелген. Бұл – ақ 
қан ауруы. Оны пункция жасау арқылы 
анықтаймыз. Сосын санитарлық авиация 
арқылы Астанаға жібереміз. Оны емдеу 
хаттамасы бар. Емге келмесе, жілік май-
ын ауыстырады. Ол Қазақстанда жасала-
ды. Туысынан табылмаса, халықаралық 
реестр бар, шетелден іздейді. Бұл жағдай-
да министрлік квота береді. Бізде ондай 
науқастар болды. Олар емделіп келгеннен 
кейін біздің бақылауымызда болады, – 
дейді дәрігер.  

Онкогематология бөлімшесіне бала-
лар  анемия, тромбоцитопения – тромбо-
цит деңгейінің төмен болуы, тромбоцито-
патия – мұрынның жиі қанауы, гемофилия 
– қанның ұюының бұзылуы сияқты диа-
гноздарымен түседі. Бұдан бөлек, түрлі 
органдардың қатерлі ісігі анықталған кіш-
кентай науқастар ем алады. Олар мұнда 
ұзақ, айлап жатады. Жағдайы жақсарғанға 
дейін. Химиятерапиядан кейінгі балалар 
жатып ем алады, себебі, оларға қан, тром-
бомасса құю қажет. 

Бөлімшеде орын 20 адамға арналған. 
Дегенмен, одан артық жататын кездер 
көп. Мәселен, бүгінгі таңда бөлімшеде 
22 бала ем алып жатыр. Анар Оспанқы-
зының айтуынша, кейде 25-30 бала жата-
тын кездер болады. Науқас балалар кезек 
күтіп қалмауы үшін қосымша төсек-орын 
жабдықтайтындары сондықтан. Бір қуан-
тарлығы, аурухананың жаңа ғимаратының 
кеңдігі бұған мүмкіндік беріп тұр.  

– Біз балаларды туғанынан 18 жасқа 
дейін қабылдаймыз. 18 жас қа толғаннан 
кейін онкологиялық науқастарды онколо-

Қатерлі ісік қапы қалдырмасын

гиялық диспансерге, ал, гематологиялық 
науқастарды гематологиялық орталыққа 
жібереміз, – дейді дәрігер. 

Күні-түні күтім керек болғандықтан, 
балалардың ата-анасының біреуіне ау-
руханада қоса жатуға рұқсат етіледі, жас 
шектеуі жоқ. 

Аман Ақан анасы Ләззатпен жатыр 
мұнда. Ол Виллербранд ауруына шал-
дыққан. Бұл – гемофилияның бір түрі,  
генетикалық ақаудың салдарынан қанның 
ұюы бұзылады. Сондықтан, оның денесі 
біреу ұрғандай көк-ала. Аман анасымен 
Сәтбаев қаласынан жиі келеді. 

– Мен екі айда бір осы онкогемато-
логия бөліміне келіп, ем алып қайтамын. 
Емделмесем, жағдайым нашарлап кетеді. 
Мысалы, бас айналады, көз алдым қарауы-
тады, мұрным жиі қанайды. Мұнда маған 
укол салады, қан құяды, сосын жағдайым 
жақсарады, – деп жасырмайды Аман. 

Ол өзінің үйде де, түзде де абай болуы 
керектігін біледі.  

– Дене шынықтырудан босатты. Жү-

гіріп, секірген кезде ентігіп қаламын. 
Сондықтан, өзімді бірқалыпты ұстауға 
тырысамын. Достарым да, сыныптаста-
рым да мұны біледі, сынып жетекшім де 
айтып отырады. Абайсызда жарақатта-
нып қалсам қан көп кетуі мүмкін.  Соққан 
жерім көгеріп шыға келеді, – дейді ол. 

Аман 7 сыныпта оқиды. Денсаулығы-
на байланысты сабақтан жиі қалып қойса 
да, зерек бала өз бетінше оқи береді. 

Анасының айтуынша, жазда жиі ке-
леді екен. 

– Сәтбаевта жазда ыстық. Аманға ауа 
райы, ыстық, қатты суық әсер етеді, фи-
зикалық салмақ салуға болмайды. Тек 
күтіммен отырған бала. Әуелі құдай, со-
сын осы бөлімшедегі дәрігерлердің арқа-
сында балам осы жасқа жетті, басқа бала-
лар секілді өсіп келеді, – дейді Ләззат.

Денесіндегі көгерген гематомалар-
ды ата-анасы баланың туған кезінен-ақ 
байқапты. Алты айынан бастап қаратып, 
көптеген тексерулерден кейін 8 айында 
диагнозы белгілі болған екен. Содан бері 

– Құрметті Елдос мырза, қош кел-
діңіз! Мемлекет басшысы Қасым-Жо-
март Тоқаевтың төрағалығымен өткен 
Ұлттық Құрылтайда өзгерісті қажет 
ететін, тұтас халық болып назар ауда-
ратын  бастамалар әркімнің көкейінде 
берік орнықты десек болар.  Зерделеп 
көрсек, естияр өспірімдердің бір па-
расының есірткіге елеңдей беруі, шы-
нымен, қамықтырады. Сіз не дейсіз?

– Рахмет, қош көрдік! Есірткі сауда-
сы, оның ішінде синтетикалық түрлері 
жас өркендеріміздің арасын кезіп кеткен 
құдды бір эпидемия дерсіз. Не десек те, 
бұл – қауіпті кесел! Мұның зобалаңын за-
матында көріп жүрміз. Балаларымыздың 
ойлау жүйесі тежеліп, тілі байланды, қос 
жанары бұлыңғыр тартып, келбеті кей-
іпсіз тартты. Өткен жылы ғана осыған қа-
тысты 7,5 мыңнан астам қылмыс анықта-
лып, заңсыз айналымнан 41 тонна есірткі 
заттары тәркіленді. Нашақорлық, әсіресе, 
балалар арасында тез таралып, біздің жас 
ұрпақты уландырады. Біз есірткіге қарсы 
күресті күшейтуге немкетті болмауымыз 
керек. Өйткені, күні ертең тым кеш болуы 
кәдік. Қазіргі уақытта  есірткі саудасына 
қатысы барға жаза қатаң. Ал, Мемлекет 
басшысы есірткі заттарын өндіріп, жара-
тып, таратқанның жойдасыз ісін  ең ауыр 
қылмыстарға теңестіруді ұсынды. Шынту-
айтында, мұның астарында жарқын бола-
шағымыз жатыр. Балашақтан болашаққа 
жастарымыздың дені – қары сау қалпында 
аттанауы бәрінен маңызды. Өткен Құрыл-
тайда Президент Қасым-Жомарт Тоқаев 
балалар мен жастардың денсаулығына, 
демек, ұлтымыздың болашағына есепсіз 
зарар мен залал  келтіретін вейптің, элек-
тронды темекінің таралуына қарсы күре-
су үшін жүйелі де кешенді, өміршең ша-
ралар қабылдау қажеттігі туралы айтты. 
Бүгінде  Парламент қабырғасында вейпті 
тасымалдау, қисапсыз өндіру және айна-
лымы үшін қылмыстық жауапкершілікті 
енгізуді көздейтін заң жобасы қарасты-
рылу үстінде. Бұл қадам осы «Ғасыр ин-
фекциясының» таралу ауқымын едәуір 
шектейтініне сенімдімін.

– «Болашақтың дерті» деген атау 
ныспылаған лудоманияға қарсы тұрар 
қауқарымыз бар ма? 

– «Елу жылда ел жаңа». Атам қазақтың 
қасиетті мәтелі. Мақалында мән бар. За-
дында, заман жаңғырған сайын, жаңарған 
сайын ол қоғамның «су жаңа проблема-
сы» да пайда болады екен. Осы бір суық 

Жады жаңғырған жұрт жанданады…
Депутат – халықтың мұң-мұқтажын алғашқылардың бірі болып көтеретін ел сенімінің сардары. Атырау атырабын-

дағы Ұлттық Құрылтайда Президент Қасым-Жомарт Тоқаев сындарлы бастама мен тастүйін тапсырма қатарын алға 
тартты. Айтылған ордалы ойлардың жаңғырығын қайманаға бірінші болып жеткізетін де халық қалаулылары. Осы 
мақсаттың жетегіне ере келіп, облыстық мәслихат депутаты Елдос Жүнісов мырзамен «Орталықтың» ойталқысында 
жүздестік. Мәслихат мінберіндегі айтулы тұлғаның аталған тұғырлы тақырып һақындағы көзқарасын көзі қарақты 
көпшілікке көлденең тарттық…

та сұрқай сөздің түп төркіні латынша 
ludo – ойын, mania – көне грек тілінің құ-
марпаздық деген қос бірдей ұғымымен 
мәнзелдес. Әлгі Абай хәкімнің «Әсемпаз 
болма әрнеге, өнерпаз болсаң, арқалан»  
дейтіні осыдан болар. Кейінгі толқын 
әсемпаз болмақ түгілі құмарпаз болып 
жатқаны алаңдатады.  Кейбір  мәлімет-
терге сәйкес   400 мыңға жуық азамат 
букмекерлік кеңселер мен казинолардың 
тұрақты тұтынушысы. Бұл дәйекті сан 
бір ірі шаһар тұрғындарына тең емес 
пе?!. Ойланып көрдіңіз бе? Бара-бара, ке-
ле-келе, аты өшкір лудомания-играмания 
деген тосын сөзге де ет құлағымыз үй-
рене бастады. Ал, ақиқатында мыңдаған 
отбасын ойран етіп,  сансыз  адамды са-
налы-санасыз қылмыстың неше түріне 
итермелейтін қасірет қой. Күннен-күнге  
құмар ойынға ойы өрмекшідей шырма-
лып, қыл мойнына қарыздың қылбұрауын 
байлаған жан қаншама. Оның зардабын 
жалғыз өзі ғана шекпей, айналасындағы-
ларын да айналып өтпейтін кесапат. Қос 
қолыңыздағы бір телефон телегей теңіз 
жақсылықты да, жаһанның жамандығын 
да жұмыр басыңызға таңып тастай сала-
ды, абайламасаңыз. Енді балаларымызға 
келер болсақ, бажайлап қарасақ, өзіміз 
алмайтын қымбат смартфон соларда. Ол 
онымен бос уақытында не істейді? Бұған 
ата-ана ретіндегі бақылауымыз тағы 

бір дәйек. Әл-ауқаттың бастауы үнемшіл-
дік екені даусыз. Дамыған елдерде жа-
рық пен суды үнемді тұтынудың жоғары 
мәдениеті қалыптасқан. Біздегі жағдаят 
тек керісінше. Желмен келген несібе жел-
мен, елмен келген ырыздық елмен кетеді. 
Жердің де байлығы түпсіз емес. Күн-
дердің бірінде осы рәуішті «күнәсіз кіріс» 
түгесілсе,  қайтеміз? Ойланған, толған 
жан нешеу?   Су мәселесін алалық. Сусын 
сусып тұр. Үнемдеу мәдениетін меңгердік 
дегенге тіл бармайды. Жаһан су кемел ке-
лешектің баға жеткісіз ресурсы екенді-
гін терең түсінеді. Батыс пен Шығыстың 
жүрегінде орналасқан, айнала мұхитпен 
шектеспейтін Қазақстанның айнала бұлақ 
басы тең болса да, тапшылыққа оқтын-
оқтын тап болып жатқанына өзіміз куә-
герміз. Өзекті жан болған соң сарқылған 
өзенге қарап өзгермейміз. Біз тек матери-
алдық ысырапшылдыққа ғана емес, руха-
ни рәсуаға да дөп келеміз, бұлай жалғаса 
берсе! Үнемдеген адам кедей болмайды, 
түсінесіз бе?! Уақытты да кейде босқа 
өлтіріп жатамыз. Өнбейтін дауды қуып, 
пайдасыз істі қармаймыз әредік. Егерәки, 
әрбіріміз басалқы сөзді бағдар етсек, па-
расат пайымға жиірек жүгінсек, Прези-
дентіміз аңсаған Қазақстанның үдемелі 
ілгерілеуінің кепілі болады. Мұны жас 
ұрпақ әбден жақсы түсінуі керек. Осы 
барлық жамандық атаулысынан  арыла 
отырып, біз жаңғырған ұлттың жаңа са-
пасын қалыптастырамыз, елді дамудың 
биік те тұғырлы деңгейіне шығарамыз. 
Зиялы қауым өкілдері, бұқаралық ақпа-
рат құралдары, үкіметтік емес ұйымдар 
аталған әлеуметтік кеселдерге бірге қар-
сы тұруы керек. Бұл – әрбір азаматтың 
және бүкіл қоғамның борышы, өйткені, 
бұл мәселе біздің ұлтымыздың болашағы-
на тікелей қатысты. Мемлекет басшысы-
ның сөзіне құлақ асып, сәйкесінше шешім 
шығарудың өмірлік мәні терең. Сіз бен біз 
құқықтық мемлекетте өмір сүріп жатыр-
мыз және барлық мәселелер тек заң ая-
сында шешілуі керек. Мен заңгер ретінде 
Мемлекет басшысы айтқан бастамалар-
ды, атап айтқанда, қолданыстағы заңна-
маға игі өзгерістер енгізуді қолдаймын! 
Жақсылық күтеміз, игілік қалаймыз! Ал, 
бұл бағытта ой мен қол қимылы маңызды. 

– Редакцияға арнайы ат басын бұрып, 
сүбелі сұхбат бергеніңіз үшін риясыз рах-
метімізді айтамыз!

Сұхбаттасқан  
Ерқанат КЕҢЕСБЕКҰЛЫ

кемшін. Сайып келгенде, online ойын өр-
кендеріміздің санасын тәуелділік табал-
дырығына апарды. Бос уақытының бәрі 
мағынасыз, жалт етіп жоғалатын виртуал-
ды әлемде өтеді. Оның түбі – мәнсіз құр-
дым. Бір мысал келтірейін, өткен жылы 
ғана құзыретті органдар интернет-казино 
белгілері бар төрт мыңнан астам сайт-
ты бұғаттады. Депутат ретіндегі пікірім 
Үкімет тарабы ресми құжатты бекітіп, 
осы игромания деген игіліксіз рухани ін-
детті  заңды негізде  шектеуі қажет. Бұл 
жайында біз түрлі деңгейдегі мінбелерден 
ауық-ауық талмай, шаршамай айтатын бо-
ламыз, айтып та жүрміз.

– Жақында әлеуметтік желіде дүр-
белең тудырған бейнероликті көрген 
боларсыз. Онда же дел-жәрдем жүр-
гізушісін  са ба ған сотқардың ісін қалай 
ба ғам даймыз? Қоғамдық көлікте де 
мұндай жағымсыз жайттар жиілеген…

– Айналадағы асқындаған аг рес сияны 
меңзегеніңіз ғой. Ашы ғын айтқанда, зор-
лық пен қорлық қорғансыз қоғамда белең 
алады. Осы тенденция теңгерімсіз. Бұған 
отбасындағы зомбылықты қосып қой-
ыңыз. Мұны әлеуметтік кесел қатарына 
жатқызамыз. Халық даналығы «Ауруын 
жасырған өледі» дейді. Мін-мінезімізді 
түзеп, өзіміздің мінсіз нұсқамызға тал-
пынсақ, қане?! Елдің іші тентексіз емес. 
Бірақ, осындай сүркей көріністі көп бо-

линг, вандализм, барлығы сайып келген-
де, ішкі мәдениет деңгейінің төмендігінен 
келіп шыққан көңілсіз көріністер. Өкініш-
ке қарай, қоғамдық мүліктен бастап, ғасы-
рлар бойғы мәдени мұраға дейінгі игілік-
теріміздің түрлі себептермен  бүлінуі бұл 
күнде кәдімгідей қалыпты жағдайға ай-
налды. Мемлекет басшысы атап өткендей, 
өркениетті елдің әрбір азаматы қоғамдық 
мүлікті өз меншігі ретінде қорғауы тиіс. 
Осыған байланысты  көптеген жандар 
үшін Жапония, Оңтүстік Корея, Қытай, 
Сингапурдың айшықты  мысалдары мен-
мұндалап тұр. Ойлану керек!

– Сөзіңізді бақсақ, сана транформа-
цияланбаса, қоғам оңалмайтындай ма, 
қалай?

– Әсте олай емес! Айтпағым, жадымыз 
жаңғыруы керек. Жады жаңғырған жұрт 
жанданады! Тарихтың зерлі парақтарына 
көз жүгіртсек, біздің тәрбиеміз тамырлы, 
ынтымағымыз жалынды болған шақтарда 
елге ел қосылып, құтымыз артқан. Әрне-
мен бір әлектенген кезеңдерде ырысымыз 
ортайып,  ел айырылған. Осының түп өзе-
гі – күнделікті ой кеселдерімен тиянақты 
айналыспау. Абай айтқан сол байырғы бес 
жақсы мен бес жаман ғой. Әзіргі әлем 
әсте-әсте «бір тарының қауызына» сыйып 
барады. Бұл нені білдіреді? Бұл жоғымы-
зды түгендеу үшін барымызды бағалай 
білуіміз қажеттігін аңғартады. Қарапайым 

лып ауыздасақ, ұтамыз. Атамекендегі әр 
азамат өзін қауіпсіз сезінуі керек. Ол үшін 
біз мәдениеті жоғары ұрпақты тәрбиелеу 
жолында қарекетіміз кемшін болмаса игі. 
«Қоғамдық» деген сөзден шығады. Бул-

Аман өз өмірі үшін күресіп келеді. Бұл 
күресте басты қолдаушысы да, қорғаушы-
сы да – отбасы. 

– Сол жылдары Сәтбаевта өте жақсы 
онкогематолог дәрігер болды. Бізге диа-
гнозды дұрыс қойып, емдеді, көп көмек-
тесті. Қазір Ұлытау облысында бірде-бір 
онкогематолог маман жоқ. Баламның 
жағдайы кез келген уақытта нашарлап 
кетуі мүмкін. Қалада кейде реанимаци-
яға да алмайды.  Дәрігердің жоқтығы өте 
қорқынышты. Шарасыздықтан жылаған 
сәтімде, «Менің осындай болып туғаныма 
кешір» дейді. Балам үшін мықты болуға 
тырысамын. 10 айынан бастап, осында 
емделіп келеміз, қазір балам 12-де. Осы 
аурухананың дәрігерлері қаншама рет 
өлімнен арашалап қалды. Оларға алғы-
стан басқа айтарым жоқ, басымды иемін, 
– деп көз жасына ерік берді.  

Аманнан «Жазыласың ба?» десек, 
«Білмеймін», – дейді. Бірақ, анасы мен 
дәрігерлер бұл аурудың өмір бойына 
екенін біледі. 

Онкогематологтардың жұмысы физи-
калық тұрғыдан да, моральдық жағынан 
да ауыр, барлығы бірдей шыдай бермейді. 
Сол себепті болар, бұл мамандыққа кел-
гісі келетіндер аз. Оны үстіне аталған ма-
мандықты Астана немес Алматыда ғана 
меңгеріп шығуға болады. Ол жақтағылар 
өңірлерге келуге ниетті емес сияқты.  

Маман көп ата-ананың қатерлі ісік са-
тысын өткізіп алатынын айтады. Себебі, 
баладағы қатерлі ісік, әсіресе, ішкі орган-
дардағы ісік түрлері алғашы сатыларында 
білінбейді, тек көзбен көрінгенде немесе 
баланың өзі шағымдана бастағанда ғана 
көмекке жүгінеді. Ал, бұл әдетте екін-
ші-үшінші саты саналады. Сондықтан, 
баланың ішкі органдарын да УДЗ арқылы 
тексеріп отырған жөн. Ауруханада бұл 
үшін МРТ, КТ бар. 

– Баланың жиі басы айналса, тіс иегі, 
мұрны қанаса, терісі бозарса, буындары 

ауырса, тершеңдік, тәбеті жоғалып, сал-
мақ тастаса дәрігерге қаралу керек. Тіпті, 
мұрын күнде емес,  айына бірнеше рет 
қана қанаса да  тексерген дұрыс. Ол үшін 
тұрғылықты емханада тоқсанына бір рет 
жалпы қан талдауларын жасатып отыру 
керек. Гемоглобин деңгейі, тромбоцит-
тердің саны, қанның ұю жылдамдығы 
мән беретін дүниелер. Осы заманда бала-
ның гемоглобин деңгейі 20, 30, 40 болып 
келетін ата-аналар бар. Сол сияқты без-
дердің үлкеюі де дәрігерге баруға себеп 
болуы тиіс, – деді Анар Абдиханова.   

Ол науқас балалардың ішінде, лей-
козбен Теміртау мен Балқаш қаласынан 
жиірек түсетінін айтады. 

– Анемиямен ауыл балаларынан гөрі 
қалалық балалардың жиірек ауыраты-
нын байқаймыз, – дейді онкогематолог. – 
Бұған экология да әсер етуі мүмкін. Қазір 
балалар құнарлы тамақ ішпейді, газды 
су, фаст-фудпен тамақтанады. Сонымен 
қатар, ата-аналар түрлі дәрумендер мен 
қоспаларды тиісті талдауларсыз, нұсқау-
сыз бере береді. Біздің барлығымыздың 
ағзамызда онкожасушалар бар, олар дәру-
мендерді «жақсы көреді». Қажеттіліктен 
тыс дәрумен онкологиялық аурулардың 
пайда болу ықтималдығын арттырады. 
Қатерлі ісік туа бітті және жүре пайда 
бола береді. Одан ешкім сақтандырыл-
маған. Кез келген уақытта кез келген 
адамда шығуы мүмкін.

Рас, ешкім ештеңеден сақтандырыл-
маған. Дегенмен, денсаулықты сақтау, 
саламатты өмір сүру өз таңдауымызда. 
Әлемде жыл сайын 400 мыңдай бала 
қатерлі ісік ауруына шалдығады. 100 
мыңдайы қайтыс болады. Ал, біздің елде 
жылына 35 мыңдай адам ауырса, оның 
600-і – бала. Бұл дерттің емі оңайға 
соқпайды. Бір жақсысы жас ағза ересек-
тердікіндей емес, емге көнеді, тез жазы-
лады. Бастысы диагнозы анықталса, емі 
кешікпесе болғаны.

Абзал Бөкен, дегенде, Абзал Бөкен,
Ақындардың ішінде абзал көкем.
Қырандардың ішінде ақ шəулісің,
Бөрілердің ішінде көкжал ма екен?!

Болады өмірде сəт бақ жанатын,
Қара өлең қара түнді қақ жаратын,
Жазумен келе жатқан құйындатып,
Келіпті жетпіс беске Абзал ақын.

Əр сөзі тамшысындай тамған көктің,
Заулайды шабыттанса, алғанда екпін.
Келеді Қаракөкпен желдей есіп,
Ауылында туған ақын Нарманбеттің.

Тамыры «Ақтоғай!» деп солқылдады,
Өлеңі найзағайдай жарқылдады.
Жыры боп төгілді оның көз алдында,
Толқыған Тоқырауын толқындары.

Көрдім мен көкірегіңді əн кернеуін,
Құйылған өлеңдері көркем, керім.
Өзіңмен таныстырған Алматыда,
– Ағаң! – деп, Дəуітəлі, Дəукем менің.

«Арқадан келген осы Ағаң», – деді.
Қырық жыл өтіп кетті содан бері.

Одақта «Шыт көйлекті» оқығанда,
Қазақтың қайран қалды қаламгері.

Бата алдың Əбу, Хамит, Сырағамнан,
Жұмекен, Ғафу, Қадыр, Тұмағамнан.
Сол бір кеш түседі еске сені көрсем,
Сол бір сəт көз алдымда тұра қалған.

Куəсі болып енді қос ғасырдың,
Талайын төгіп бердің досқа сырдың.
Көрсетіп келесің сен жырларыңмен,
Ақынның əлемменен астасуын.

Шашасың жанарыңнан шұғылаңды,
Бұл күнде «Төрге» өлеңің шығып  
                                        алды.
Алтыннан «Тəж» де кидің 

жырларыңмен,
Шыңды да көргендейсің шыңырауды.

Санамда қалып қойған сан өлеңі,
Жандауа – Сарыарқаның самалы еді.
Тоқтатпа шабысыңды жүзге дейін,
Жүйтки бер, қара өлеңнің Қаракөгі.

       Бауыржан ЖАҚЫП,
ақын

Шыт көйлек

● ЖҮРЕКЖАРДЫ

(Ақын Абзал Бөкенге)

Қаракөк

«Алаш» əдеби сыйлығының лауреаты, Ақтоғай ауданының Құрметті азама-
ты, «Құрмет» орденінің иегері Абзал Бөкеннің 75 жас мерейтойына арналған 
«Күн астынан күміс жамбы жаудырған» атты шығармашылық кеші дүркіреп 
өтті. «Ortalyq Qazaqstan» газеті ақынын ардақтап, туған күніне орай айқарма 
берген еді. Иə, айтулы ақынның даңқы «Шыт көйлек» өлеңімен ерекше тарады. 
Ел жатқа оқыды. Əсіресе, халықаралық «Қазақ тілі» қоғамының вице-президенті, 
академик Шерубай Құрманбайұлының шебер оқитыны ел ішіне кең тарады. Бірақ, 
Шерубай аға Абзал ақынмен мүлдем кездеспеген екен. Кешегі шығармашылық кеш-
те тарихи кездесу орын алып, автордың көзінше тебіреніп оқып берді. Ақынның 
«Шыт көйлек» өлеңіне Президент кеңесшісі, белгілі қаламгер Бауыржан Омар-
дың эссесінде шынайы баға берілген. Олай болса, сол шығарманы оқырман назары-
на ұсынуды жөн көрдік.

РЕДАКЦИЯДАН

Жалпы, шыт көйлекті өлеңіне қосқан 
қазақтың екі мықты ақынын білеміз. Олар 
– Жұмекен Нəжімеденов пен Абзал Бөкен. 
Мүмкін бұл тақырыпты тербеткен олар-
дан басқа да шайырлар бар шығар. Жыр-
ласа жырлаған болар. Себебі, ауыл-елдегі 
шыт көйлек киген (бүгінгідей «ақ көйлек 
киген, көк көйлек киген» емес) сəмбі 
талдай бойжеткендер алдымен солардың 
көзіне түспей ме? Бізді бір қайбір шекесі 
қызған шыт көйлектанушы дейсіз, біре-
уміреу байқаусызда назарымыздан қағыс 
қалып жатса, ренжи көрмесін. Алдын ала 
ғафу өтінеміз.

Əркімнің өз танымындағы шыт көй-
легі бар. Сонымен, Жұмекеннің «Шыт 
көйлегі»... Сені салғаннан күрделі пəлса-
палық иірімге бастай жөнелетін танымы 
терең шайырдың əдепкіде шыт көйлекті 
қай тұрғыдан дəріптеп отырғанын аңғара 
алмай қиналасың. Сəлден соң жақсы мен 
жаманның, озық пен тозықтың, ескі мен 
жаңаның, дəстүр мен жаңашылдықтың, 
өткен мен бүгіннің арасын салмақтап, 
шыт көйлекті соның безбендеу мыса-
лы ретінде көрсетіп отырғанын топшы-
лайсың. Бірақ ол шытты біресе шырқау 
биікке шығарады, біресе, күлкілі ке-
кесіннің нысанасына айналдырады. Шыт 
көйлекті бетке ұстай отырып, қоғамның 
қоясын ақтаруға тырысады, бұзылған 
тепе-теңдікті, əлеуметтік теңсіздікті əй-
гілейді.     

Жібек – жұқа,
Мауыт – қалың,
майданды
бастап тұрған ала шыттар қайда əлгі?!
Шұға, мақпал, бастондарға айып тақ,
Сөрелерге шыт-шыпырды жайып бақ!
Гастрит пе?
Қасқыр-ит пе?
Бəрі осы –
Бөзден көйлек кимегеннің бəлесі.
Жұмекен танымындағы шыт дегеніміз 

– тез оңатын əсіреқызыл дүние («Соның 
бəрі шыт көйлекке ұқсайды: Бір терле-
сең түсетұғын сылынып!»), тым тұрпайы 
талғампаздық («О, шыт-талғам! Тас без-
едік, жыр сыздық – Модаға ер деп зорлап 
жүрген кім сізді?! Өңменді атты өмірдегі 
құнсыздық»), жілігі татымайтын арзан-
дық («Шытқа айналып көп əн-күйің, тір-
лігің, Жайманың бар бетін бермей жүр 
бүгін»). Дей тұрғанмен, Жұмекен ақын 
содан кейін ғана жан дүниесімен ашыла 
түседі («Шытқа мен де қарсы емеспін, 
бар шыным: Өнердегі арзандыққа қарсы-
мын»), бағыт-бағдарын да нақтылайды 
(«Құнсыздыққа қарсы ашамын қан-май-
дан, Маржан-терді моншақтатып маңдай-
дан»). Дəлірек айтқанда, Жұмекен шыт 
көйлекті жырлаған жоқ, шыт-өлшемді 
ғана тіліне тиек етті. «Шыт қоғам жаңа 
белеске шыға ала ма, жоқ па, шыққан күн-
де де алдағы кезеңде қай тұрғыдан көрініс 
таппақ?» деген сұрақтың сорабына салған 
сыңайлы. Сондықтан ол жақсысы мен жа-
сығы арпалысып жататын шыт қоғамның 
пенделеріне былайша жар салды:   

Ей, шытқұмар!
Қане, алып қал, алып қал,
Шыт-жырларды қара бақыр-шабыттан!
Ал мен шытқа қарамаймын – 

жарайды,
бірақ мен де модаға еріп қараймын
Қара барқыт шапанымен Абайдың... 
Содан соң біздің дəуірімізде тағы 

бір шыт көйлек көлбең-көлбең етіп, 
қара өлеңнің арқауына айналды. Жанры 
жағынан баллада деуге келеді. Авторы 
– Абзал Бөкен. Ақтоғайдың ақыны. Жал-
пы, ол кезде елде тұратын шайырларды, 
əсіресе Жезқазған жақтағы Ақтоғай мен 
Ұлытаудың ақындарын көп оқитын едік. 
Серіппедей ширығып тұратын Серік 
Ақсұңқарұлын («Серең етіп жатты жер-
де сегіз қол, Сегіз басты сегіз жылан 
сияқты»), жырымен жұртты жұбататын 
Жүрсін Ерманды («Мен ертегі айтатұғын 
боламын, Көп жасайтын кейуаналар жай-
ында»), лирикасы моншақтай көркем, əр 
сөзінен эстеттігі байқалатын Абзал Бө-

(Жұмекен, Абзал, Шерубай, Өскен жəне басқалар)

Біздің ауылда, ауыл болғанда кəдімгі Қаратереңде менің Зейнеш деген қу 
тілді ағам айтқыштығымен белгілі-тін. Бірге оқыған Əділ деген досы Жібек 
деген қызға үйленгенде сол ағамның: «Біз мектеп бітіре сала «шытқа» ұрынып 
едік, сен жүріп-жүріп, ақыры «жібегін» алдың ғой», – дегені бар еді. Бүгінгі 
əңгімеміз де осы шыттың төңірегінен ұзамайды... 

кенді («Жоғалтып алғандаймын өзімді 
мен, Секілді өзгенікі сөзім кілең») өлең 
өрісіндегі өз дауыстары арқылы түстеп та-
ныңқырап қалған кезіміз-ді.

Бірақ шынымызды айтайық, талайдың 
талантын қозғап, шабытын қоздырған 
«Шыт көйлектің» Абзалдың өлеңі екенін 

əдепкіде білгеніміз жоқ. Ну, жарайды, 
шыт көйлек, жақсы өлең, жақсы оқылады. 
Сезіміңді селт еткізеді, қыздарды бір дүр-
ліктіруге молынан жарап жатыр. Жетпей 
ме соның өзі?! Ал авторы кейін табылар 
дейсің, тіпті табылмаса да неғылар дейсің 
деп төтесінен тарта бересің.

Сөйтіп, атақты «Шыт көйлек» біздің 
дəуіріміздегі КазГУградқа Абзалсыз өзі 
келді. «Иең қайда, Ақбозат?», – деп Төле-
генді жоқтаған Қыз Жібек секілді Абзал 
ағамды шам алып іздеген не бір бозбала, 
не бір бойжеткен болған жоқ. Өлең оқып, 
қыздардың ықыласын иеленіп, қара шай-
ын ішкенде пəледейміз, ал енді осы жұрт 
жаппай жаттаған жырдың иесі қайда де-
генді ешқайсымыз да қаперге ала қоймап-
пыз. Ал сол тұста авторы белгісіз «Шыт 
көйлек» қыз-қырқынның алдында жақ-
сылап бір жұлқынып алып, екіленіп өлең 
оқыған талай жігіттерге дүркін-дүркін 
«дивиденд» əкеліп жатты.

«Шыт көйлекті» алғашқылардың бірі 
болып жаттап, қазақ руханиятына ең көп 
таратқан жəне барынша насихаттаған 
ойлы оқырман – біздің Шерубай досымыз. 
Иə, бүгінгі айбарлы академик, парасатты 
профессор, ғибратты ғалым, тұғырлы тіл-
ші, тегеурінді терминолог Шерубай Құр-
манбайұлы. Біз білгенде, Шерудің елден 
асқан екі өнері бар-ды. Бірінші өнері – кез 
келген бидің түбін түсіреді. Ортаға Шеру-
бай ширығып шыға келгенде бірден шет-
тей бастағаныңды өзің де аңғармай қала-
сың. Екінші өнері – өлеңді жақсы оқиды. 
Кейініректе оқу орындарында өлеңді мə-
нерлеп əрі көркемдеп оқу əдістемесінен 
дəріс беріп те жүрді-ау деймін. 

Сексенінші жылдардың аяғында Каз-
ГУ-де оқып жүрген Шерубайдың туған 
күніне орай жастар бас қосады. Солармен 
бірге курстастарының танысы қараған-
дылық Абзал деген жігіт те келеді. Өзінің 
актерлік өнерге едəуір қатысы бар екен. 
Сол жігіт жиырма беске толып жатқан 
Шерубайдың туған күн кешінде «Шыт 
көйлек» деген өлең оқиды. Оны жатақха-

наның серілері мен перілері, бозбалалары 
мен бойжеткендері ұйып тыңдайды. Бұл 
өлеңді Шерубайдың ұнатқанын байқаған 
əлгі жігіт оған сый ретінде блокнотына 
жақсылап тұрып жазып береді. Бірақ ол 
өзі мəнерлеп жеткізген жауһар жырдың 
авторы туралы мəлімет ұсына қоймайды. 
Бұлар да қатты қазбаламайды. Ең қызығы, 
сол жолы студенттерге Абзалдың өлеңін 
тағы бір Абзалдың таныстырып кеткенін 
көрмейсіз бе?! Ал енді содан оқы... 

Сол сол-ақ екен, «Маяковский бастал-
ды!» деп Асеев айтқандай, КазГУ-дің қа-

лашығында Шерубайдың «Шыт көйлек» 
дəуірі басталды. Ол жуық арада тоқта-
мады. Сол оқығаннан мол оқыды. «Шыт 
көйлекті» алғаш жаттағанда ол жалаңаяқ 
əрі жалаңтөс студент еді. «Шыт көйлекті» 
көркемдеп оқи жүріп, бірқатар жетістік-
терге жетіп жатты. Сонда да сол «Шыт 
көйлекті» қарапайымдылықтың символы 
ретінде көпшілік алдына шығаратын дағ-
дысынан жаңылған жоқ. Арманыңыз бар 
ма, Абзал аға!   

Ал енді бар ғой, Шерубайдың бұл 
өлеңді оқығаны керемет! «Ақын үшін 
өлең өзің, əн өзің, Ақын үшін сұлулықтың 
пəні өзің. Əсем екен үстіңдегі көйлегің, 
Көйлегіңнен əсемдеусің жəне өзің», –  деп 
салғаннан шарықтата жөнелгенде, маңай-
ындағы жұрт сілтідей тынады. Шымыр 
шумақтардан нəр алып, шамырқанған 
Шеру образға кіргенде анау-мынау ак-
терің жолда қалады. Ол «Шыт көйлекті» 
жан-тəнімен беріліп оқиды. Ардақты Аб-
зал ағам мені кешірер, тіпті ол кісінің өзі 
де дəл біздің досымыз секілді жандырып 
жібере алмайды-ау... Шерубай оқыған 
«Шыт көйлек» тыңдаған қыз-жігіттерді 
оның жанына жіпсіз байлады. 

Тоқсаныншы жылдардың ортасын-
да Сыр бойына қызметке барғанымда 
сол өңірден тағы бір «шыт көйлекшіні» 
кездестірдім. Филолог Өскен Көзбеков. 
Қорқыт ата атындағы университеттің 
оқытушысы. Шерубайдың курстасы. Ол 
да жиын-тойларда қоңыр дауысымен сол 
өлеңді оқиды. Бірақ шымыр Шерудей шы-
райын шығара алмайды əрине. Қара жаяу 
деуге тағы да келмейді. Қалай болған-
да да, ол жыраулық өнердің туын тіккен 
Сырдария жағалауында бəрімізге арман 
болған жастықтың жалауы – «Шыт көй-
лекті» шын ниетімен беріле насихаттап 
жүрді. Өлкеміздегі көркем өлең оқудың 
жалғыз əрі талассыз көшбасшысы бола 
қоймас. Бəрібір ерекше екпінінен, дара 
дауысынан Шерубайдың «Шыт көйлек» 
мектебінің озық ойлы өкілі екені көрініп 
тұратын. 

Біздің де бір оқырлық (ойпыр-ай, бір 
киерлік дей жаздаппыз ғой) «Шыт көй-
легіміз» бар еді. Алайда Шерубайдың 
ширыққан «Шыт көйлегін» тыңдаған соң 
біздің «Шыт көйлек» өзінен-өзі жидіп 
түсіп қалды. Құдды Жұмекен ақынның: 
«Бір терлесең түсетұғын сылынып!», – 
дегені секілді...

Осы Шерубай мен «Шыт көйлекті» 
қайта-қайта термелеп, өлеңнің авторы Аб-
зал ағамды сəл ұмытыңқырап бара жатқан 
жоқпыз ба?! Иə, соған келейік... 

Екі ғасырдың тоғысында жас ғылым 
докторы Шерубай Құрманбайұлы Аста-
наға қызметке ауысады. Мəдениет жəне 
ақпарат министрлігіндегі жұмысын 
бастайды. Мұнда да сол баяғы «Шыт көй-
лек» Шерубайдың шаужайына жармасып 
қалмайды-ау, қалмайды. Бір күні үлкен 
ұжымның корпоративтік кешінде күндей 
күркіреп тұрып оқиды ол сүйікті «Шыт 
көйлегін». Бұл өлең министр, қазақ руха-
ниятында өзіндік орны бар қайраткер-қа-
ламгер Мұхтар Құл-Мұхаммедке бірден 
ұнайды. «Шəке, бұл өлеңнің авторы өзің 
бе?», – деп сұрайды ол сосын. Сонда Ше-
рубай: «Жоқ, Мұха, бұл студент кезде жі-
гіттер жарысып оқыған өлең еді, авторын 
анықтамаппыз», – дейді. Ал министр: 
«Жақсы өлең екен, авторын анықтап, 
маған мəтінін жазып берші», – дейді. Со-
дан Шəкең бұдан былай осы өлеңді оқыр 
алдында тамағын бір кенеп алып, «Абзал 
Бөкен, «Шыт көйлек» дейді де, бастай жө-
нелетін болды:       

Ақын үшін өлең өзің, əн өзің,
Ақын үшін сұлулықтың пəні өзің.
Əсем екен үстіңдегі көйлегің,
Көйлегіңнен əсемдеусің жəне өзің.

Орны бейне от тигендей күлбіреп,
Оңғақ сезім тыймасаңыз – бүлдіред.
Үстіңдегі гүлдей көркем көйлекпен
Өзің де бір тұрдың гүлдей үлбіреп.

Жарқылдатып сезімдердің шақпағын,
Жан дүниемде астаң-кестең жатты ағын.
Амалсыздан əйеліме, мен сенің
өзіңді емес, көйлегіңді мақтадым:

– Көйлегінің əсемін-ай, – дедім мен,
Басқалардың бəсеңін-ай, – дедім мен.
Шет жұрттыкі болар, бəлкім, біздікі
тікпеуші еді, бəсе, бұлай, – дедім мен.

Жағасы мен жеңдерін-ай, – дедім мен,
Белі менен белбеуін-ай, – дедім мен.
Жел желпіген етегін-ай, етегін
əдіптеген шеңберін-ай, – дедім мен.

Оттай жанған бояуын-ай, – дедім мен,
Өртенуге таяуын-ай, – дедім мен.
Модасын-ай, мұны тіккен шебердің
Көңілінің ояуын-ай, – дедім мен.

Серіңіздің соры ма, бұл бағы ма,
Жоқ, əлдебір шатасатын шағы ма.
Қасиетін əлгі ғажап көйлектің,
Кескіндемек болып едім тағы да...

Жарым айтты: – Көп мақтама шеберді,
Матасын да мақтай берме көп енді.
Бұл дегенің шыт көйлек қой, 

шыт көйлек,
Соған өліп-өшетіндей не болды?!

Қарсы келсем өрлемесін қалай дау,
Көнген болдым. (Ол да соны 

қалайды-ау).
О, сұлулық! Сені кейде жырлауға
Сəндеп тіккен шыт көйлек те 

жарайды-ау! 
Жə, бітті енді осымен аты шулы «Шыт 

көйлек» хикаясы. Бұл əңгімені қайтіп қо-
рытсақ екен енді а?! Өлең оқушы өлеңмен 
өзектесіп, қанша жылдан бері бірге келе 
жатса да, сол өлеңнің авторымен əлі күн-
ге дейін арнайы кездесіп, шүйіркелесіп 
əңгімелесе қоймапты. Қарбалас қоғам. 
Тынымсыз тіршілік. Мазасыз мезгіл. 
Ұшқыр уақыт. Сан мың себеп... Əйтеуір 
сəті түспеген. 

Сəті түсер, реті келер... Өлең авторы 
мен өлең оқушының алғаусыз жүздесуі-
не де куə болармыз. Үміт күтейік алдағы 
күннен... 

Бауыржан ОМАРҰЛЫ,
ҰҒА академигі

«Ондаған, жүздеген мамандар, 
кəсіптер, мамандықтар бар. Бірі 
теміржол құрастырса, басқасы үй сала-
ды. Үшіншісі бидай өсіреді, төртіншісі 
адамдарды емдейді, бесіншісі киім 
тігеді. Күзетшіден бастап, министрге 
дейінгі кез келген қызметкерді, одан да 
талапты адаммен ауыстыруға болады. 
Ал, жақсы əкені дəл осындай жақсы 
əкемен алмастыру мүмкін емес», – 
дейді В.Сухомлинский. 

Ана – сая болар бағың болса, Əке 
– асқар тауың» деген даналық сөз бар 
қазақта.

«Бір күн бар, жылатар күн, жұбатар                                               
                                     күн,

Бір күн бар, мұңайтар күн, қуантар 
күн.

Мейлі ол шаңырақ сəтті болсын, 
сəтсіз болсын,

«Əке» деген сезімді ұмытар кім», – 
демекші, №4 арнайы мектеп-интерна-
тында құрметті əкелерімізге арналған 
«Əке – алтын діңгек» атты əкелер фо-
румын өткізгенімізді атап өткім келеді. 

Əр шаңырақта əкенің орны – ерек-

● ФОРУМ

«Əке көрген
оқ жонар...»

«Əр бала – отбасының, əр аза-
мат – мемлекеттің көрінісі» де-
ген сөз бекер айтылмаған. Бала 
тəрбиесі – жеңіл жұмыс емес, 
онда əкенің де, шешенің де қа-
тысы теңдей болуы тиіс. Əсіресе, 
əкенің рөлі өте маңызды. Өйт-
кені, ол баласы үшін еліктеудің 
нағыз үлгісі жəне ең басты кеңес 
берушісі.

ше. Əке – отбасының асыраушысы, 
отбасы мүшелерінің тірегі, қамқор-
шысы. Əкенің мінез-құлқы, өзгелер-
мен қарым-қатынасы, өнері мен білімі 
– баланың көз алдындағы үлгі-өнеге 
алатын, оған қарап өсетін нысанасы.

Отбасының пейіл-береке, ынты-
мағы үшін отағасының əділ, ұстамды 
болуы орасан маңызға ие. Оның тəр-
биелік рөлі де зор. Ер бала əкесімен 
сырлас, жолдас, дос. Ол əрқашан бір 
əрекет жасау үшін əуелі əкесімен сыр-
ласады. Ер баланың өсіп, жетіліп, өз 
алдына жеке тұлға болып қалыпта-
суына, қоғамдағы өз орнын дұрыс та-
буына əкенің атқарар еңбегі ерекше. 
Отбасының ұйытқысы, берекесі, мей-
ір-шапағат көзі – əке.

Мектебімізде қолға алынған ата- 
аналар айлығының жоспарына сəйкес 
«Əке – алтын діңгек» тақырыбымен 
өткен əкелер форумы да əкелердің 
бала тəрбиесіндегі орнын насихаттау-
ды көздеді. 

Сонымен қатар, өнегелі отбасының 
үлгісін дəріптеу, балаларды тəрбие-
леудегі əкелердің рөлін күшейту, із-
гілікті-рухани құндылықтар негізінде 
қоғамда белсенді жалпы адамзаттық 
құндылықтарды  қалыптастыру, от-
басы, мектеп, жергілікті мемлекеттік 
басқару органдары мен қоғамдық ұй-
ымдар арасындағы ынтымақтастықты 
жандандыру сынды мақсаттар да 
қамтылып отыр. 

Жасөспірімдер арасындағы бақы-
лаусыздық пен құқық бұзушылықтың 
алдын алу жұмыстарына ер-азамат-
тарды тарту, бала бойында тəртіп, 
жауапкершілік, еңбекқорлық, шығар-
машылық қабілеттерді, саламатты 
өмір салтын қалыптастыруда əкелер-
мен тəжірибе алмасу, ой бөлісу сын-
ды өзекті мəселелер де назардан тыс 
қалған жоқ.

Сонымен бірге, №4 арнайы мек-
теп-интернатында  3-4 сынып мұғалім-
дері  М.Досмақова, А.Терлікбаева 
жəне тəрбиеші Ж.Ержанова жоғары-
да аталған «Əке – алтын діңгек» атты 
іс-шараны ұйымдастыруда ауқымды 
жұмыс атқарғанын арнайы атап өткен 
жөн.  

Біз ата-аналар аталған білім ошағы-
ның ұлағатты ұстаздарына шексіз 
алғыс айтамыз. Осындай шараны 
ұйымдастырып отырған №4 арнайы 
мектеп-интернатының басшысы Гүл-
нар Қырғызбаеваға жəне пəн мұғалім-
деріне  дəн риза екенімізді айтқымыз 
келеді. 

Ерғали ТАТАМБАЕВ

Ол – саф алтынның сынығы, асау 
ағыс тың тұнығы; әр жағына үңілсең – 
Абылайдың айтулы баһадүр билерінің 
бірі һәм бірегейі Сеңкібай; бер жағы-
на қарасаң – Алашорда көсемдерінің 
бірі, қазақтың осы күнгі шекарасын 
белгілеп берген Әлімхан Ермеков; 
Алаш Алаш болғалы қаннан қазақтың 
тектілігі мен бекзаттығы үзілмей, елін 
өгіздей өрге сүйреп келе жатқан Қа-
ракөктің тұқымы; «айдаса қойдың 
көсемі, сөйлесе – қызыл тілдің шешені, 
ұстаса – қашағанның ұзын құрығы, қа-
лайылаған қасты орданың сырығы, би-
лер отты би соңы, би ұлының кенжесі, 
буыршынның бұта шайнар азуы, би-
дайықтың көл жайқаған жалғызы, бұлт 
болып, Айды ашқан, мұнар болып, 
Күнді ашқан, мұсылман мен кәуірдің 
арасын бұзып дінді ашқан» (Қазтуған) 
ақсүйек еді! Көресінін көріп, өткелек-
тен өтіп, ХХ ғасырдан ХХІ ғасырға 
әзер тұяқ іліктіріп, фәниден бақиға Ол 
да көшіп кетті...

Мен көргенде Ол қырықтың қыр
қасындағы жігіт ағасы еді. «Восток» 
совхозының директоры. КПССтің 23
ші съезінің делегаты. Аупарткомның 
пленумдары мен ауаткомның сесси-
яларында шашын шалқасынан қайы-
рып, азаматтық болмысын асқақ ұстап 
отыратын жалғыз директор осы еді. 
Ауатком, обком хатшыларының сөзін 
жүре тыңдаған. Елді қойша өргізіп, 
жусатуға әбден дағдыланып алған со-
веттіккоммунистік номенклатураның 
оны атарға оғы жоқ еді! 

Қарқаралының жасыл орманында 
екеу денекеу сұхбаттасып отырған бір 
күні Хәкім Зәкішев: 

 – Мына совет өкіметі бір күні 
құлайды! – деді! 

Менің зәрем ұшып кетті... 
Ол Евгений Евтушенконы жанын-

дай жақсы көруші еді. 
Екеуі де алпысыншы жылдардағы 

хрушевтік «жылымықтың» түлегі. 
Советтік репрессияны басынан кеш-
кен. Құлқұтан құрған қоғамға ұзын-
да – өші, қысқада – кегі кеткен. Маған 
Е.Евтушенко мен А.Вознесенскийдің 
кітаптарын Мәскеуден алып келіп 
тұрушы еді.

Бір күні ол Мәскеуден Евтушен-
коның бір кітабын алып келді. «Утре-
ний народ» деп аталады. Сондағы 
«Пятнадцать мальчиков» деген өлеңді 
маған қалай талдап бергені әлі есімде.

– Бұл біздің Политбюро туралы 
өлең, – деп еді.

Брежнев шәйіт болып, орнына 
Андропов келген. Ілешала Андропов 
дүние салып, Черненко бас хатшы бо-
лып жатқан.

– Осы өлеңді сен аударшы. Қазақ 
ақындарында мұндай жыр жоқ, – деді 
көкем.

Мен тәржімалап шықтым. 
  

Он бес бала
(Евгений Евтушенкодан)

Он бес бала еді ... ал, мүмкін, 
одан да көп шығар!

                                 Б.Ахмадулина
Он бес бала еді...
Ия, Белла! Қарау реңі! –
он бес бала еді 
қатыгез –
қыршын жүрегі,
бас қосты олар
зымияндық ойнап ділінде,
шатқалды иесіз Токионың түбінде.

Айқасқа шықпақ – жең түріп:
Маркузеден  де бір цитаталар 
                                              келтіріп,
Отырды олар.
Ақзер дүниені аңтаң ғып –
Капитализмді –
жібермек, мүлде талқан ғып!
Дәнекүсдүние бұларғадағы 
                                                 ұнамай 
сүйретпек оны, күйретпек оны, 
                                            құдайай!

Кішкентай Троцкий... күреске 
                                        шықты, секірді!
Кіжінді бәрі –
Кішкентай  Ницше секілді! 
Олардың бір сәт шулы дауысына 
                                                 құлақ түр:
(Көсемдік жайлы есерлік талас, 
                                            бірақ – бұл).

Тарихта мұндай тағылымсыз 
                                   жәйттер жетерлік,

● ТАҒЗЫМ

Серік АҚСҰҢҚАРҰЛЫ

Саф алтынның сынығы еді...

Сөз алды сонда Азиядағы мешеулік 
                                         пенен мекерлік:
«Күресуқұрту!»
Бәрін де жоймақ, өртеп те.
Біреуі,  бірақ, келіспей оған
шыққантын қарсы он төртке.
Он төрт дос сонда орнынан 
                                     ыршып тұрды да
өлтіре салды –
бас салып тұншықтырды да!

«Обалай!» – деді марқұм досына  
                                             жаны ашып
Он төрттің бірі күтпеген жерден... 
                                               бал ашып...
Ол үшін қайтсын он үші уақыт 
                                                    өлтіріп?
Асты да салды –
аяғын көктен келтіріп!

Бақталастықтың 
Көмекейіндегі
жегі құрттары бүлкілдеп,        
асықты ажал жалмауға жанын 
                                                біртіндеп:
он екі...
он бір...
тоғызы...
алтау...

жетеуі...
мерт болды – бәрі!
Ақыры...
қалды – екеуі.

Біреуі тұрып:
Ісіміз біздің болуы үшін шынайы,
мен болам, – деді, – 
Революцияның құдайы!»
Тұрды атып сонда екіншісі де 
                                                 (о дасұм!):
«Мен болам – көсем! 
Сен –
маған серік боласың!» 

Бірбірін естіп тұншықтырады 
                                                 тағылық –
арамзалығына адамшылықты
                                                   жамылып!
Өктемдік үшін өкпесі өшіп,
өлтірген бірі –
бірін кеп,
шашылып жатты сол жерде он бес 
                                                 жүгірмек!

Өледі өстіп өзімшілдіктің дүрмегі.
Капитализм  
осыны көріп,
мақұлдап,

есімде менің есінен тана күлгені
сайқал көзінен жас аққанынша –
                                                  сақылдап!

Осындай небір пақыр, сұм
Ынтызар болса баланың 
                             мұндай ойынына –
Достоевскийдің «Нақұрыс»ын
күллі революцияның тұмар ғып 
                                        тағам мойнына!

Адамдар енді тарихтың бетін 
                  қанменен жуындырып та,
бірбірін өстіп өлтірмес үшін өңештеп
буындырып та.
Не істеймін енді?!
Дәрменім, шамам жоқ шыдар!
Он бес бала еді...
Ал, мүмкін, одан көп шығар?!

Ол осы ойына не келсе, соны жа-
саған «Он бес баланың» заманында 
ғұмыр кешті. Өмір өксіген. Өзегіне – 
өрт, көкірегіне – дерт толған. Бірақ, ол 
Қарқаралының қарағайындай тік тұр-
ды, құлаған жоқ!

Осы «Он бес баланың» қоғамдақ 
жүйесіне жантәнімен қарсы болып 
өтті. Өліөлгенше осы «Он бес бала» 
оны тығырыққа тіреп, алтын басын 
сергелдеңге салды...

Мен өлең жазған сайын осымды 
Хәкім Зәкішев қалай көрер екен деп 
ойлап отырушы едім.

Қазір әрбір жырымды жазарда 
осыны Хәкім көкемнің аруағы қалай 
қабыл көрер екен деген дүдәмал ойда 
отырамын... 

Ол Испанның ұлы философы 
Хосе Ортега и Гасеттің «Тобырдың 
төңкерісіне» қасқайып қарсы шыққан 
тандаулыларының бірі хәм бірегейі 
еді. Кеше Хәкім ағамның фәниден 
бақиға көшкеніне тура бір жыл болған 
күні сол   Хосе Ортега и Гасеттің «То-
бырдың төңкерісі» деген ұлы еңбегін 
қайта бір шолып шыққанда көзіме 
мына бір жолдар оттай басылды: 

«Егер де қатарынан бірнеше ұр-
пақ ой еңбегіне ісжүзінде қабілетті, 
яғни, өнеге болуға лайықты, өзекті 
міндеттерге жауап берерлік деңгейдегі 
адамдарды дүниеге әкелмеген болса, 
қалың бұқараның ойлау қабілеті мен 
интеллектуалдық қуаты сарқылады. 
Егер бір ел ғасырлар бойы зорға күн 

кешіп келе жатса, оның себебін, мін-
детті түрде, не ірі тұлғалардың бол-
мауынан, не бұқара халықтың оларға 
мойынұсынбауынан іздеген жөн. Ал 
егер осы екі себеп бірдей қатар орын 
алса, ондай елдің күні мүлдем қараң 
дей беріңіз. Ал Испанияны кеулеп 
бара жатқан ауыр дерт жайына оралар 
болсақ, мен оның дұрыс диагнозы – 
аристофобия, яғни, жақсыларды жек 
көрушілік дер едім...»   

Хосе Ортега и Гасеттің осы толға-
мына Хәкім Зәкішевтің күллі  ғұ-
мырнамасы сыйып тұр. Қасиетті де, 
қасіретті өмірі...

Қарқаралының орманын өрт 
шалған 90шы жылдары «Қарқара-
лы – Қараорманым» атты поэмамды 
жазып, оны  осы кісіге арнап едім. Ол 
– менің шығармашылығымда елден 
ерек орын алған тұлға. Алды – бейіш, 
арты – кеніш болғай аяулы азаматтың!

Мынау – 
Қара Шордағы,
Қалың нулы Қарқаралы орманы.
Мен  – 
Алаш дейтін дертке түсіп жүдедім.
Бұл – 
Өртке түсіп сорлады...

Біреуі – ағашзатында,
Біреуі – адамзатында,–
Сен – орманда, мен бөлек ем  – 
                                                ақында.
Жану үшін тудық, жазған, тағдыр – 
                                                       сол,
Лапылдасаң, ал, лапылда! 
Лапылда!

О, дариғаай, қамшысын төрге ілген,
Һас Сақтың бір бұтағы едік өр, 
                                                  мүлдем.
Қарағайға қарсы біткен бұтақтың,
Күл болғанын көрдім мен,
Тұл болғанын көрдім мен...

Ал, лапылда!
Лаулайтын тек ақын ба,
Өлең айтып өрт пенен дерт хақында?
Екеумізден өткен шерлі ешкім жоқ,
Ағашзат пен мынау адамзатыңда.

1976 жылдың ақпан айында Мәскеуде 
билеуші компартияның кезекті «тарихи» 
25съезі болып өтті. Қашанда тың идеялар-
дың бастамашы болатын  жаңашыл редакто-
рымыз Рамазан Сағымбеков қарағандылық  
бір делегаттың, еңбек адамының  атынан 
газеттің екіүш санына  съез күнделігі де-
ген тақырыпта  материал ұйымдастырай-
ық  деген ұсыныс жасады. Сонда таңдау 
Қарқаралы ауданы «Восток» совхозының 
директоры Хакім Зәкішевке түсті. Өзге кен-
ші, малшыларға қарағанда сауатты маман, 
ел басқарып жүрген іскер азамат. Совхоз 
директоры болған бесалты жылдың ішінде 
шаруашылықты гүлдей жайнатып жіберіпті 
деп еститінбіз. Оған қарқаралылық әріп-
тесіміз, осы аудандағы меншікті тілшіміз 
Әбікен Бақтыбаевтың  съезд делегаттарына 
арналған айдармен жариялаған ең алғашқы  
«Директор» атты суреттемесі де дәлел еді. 
Біз де қарап қалмай басқа делегаттар туралы 
өз мақалаларымызды ұсынып жаттық. Сол 
жылғы газет тігіндісін ашсам, Социалистік 
Еңбек Ерлері, кеншілер Р.Литман туралы 
Кәртай Ермекбаев, Қ.Әбдірәсілов туралы 
Қойшы Шаяхметов, овощ өсіруші Е.Тере-
щенко туралы Орынбай Аймағамбетов, сон-
дайақ, токарь Н.Бабичева туралы Масғұт 
Халиоллин,  құрылысшы Л.Юнева туралы 
осы жолдар авторы бірбір очерксуреттеме 
арнап, жарыса жазыппыз. Бәрі де өз сала-
сының асқан мамандары, тіліміз жеткенше 
мақтадық. 

Дегенмен, Әбекең жазған суреттеменің  
шоқтығы биік болып шықты, өйткені кей-
іпкері  келісті, ұшқыр ойлы азамат екен. 
Шағын мақала экономикалық очерк деңгей-
іне жетіп қалыпты.  Онда  автор Жарлыдан 
геологтар жерасты суының мол қоры та-
былысымен  совхоз директоры  жайылымды  
көлдетіп суару әдісін енгізгені,  он мың қой 
бордақыланатын  кешен,  қырық мың қой 
тоғытатын  орын, ауру малды емдейтін са-
нитарлық пункт салынғанын, мал қырқатын 
агрегат орнатылғанын  үлгі ретінде орынды 
баяндайды. Жайылымдардың ауыспалы жүй-
есін енгізеді, 12 мың гектардан астам жай-
ылым қоршалып, торларға бөлінеді. Мал әр 
бөлікте  кезекпен жайылады, сонда 3655 ірі 
қара үшақ жерге шоғырландырылып, жай-
ылыпбағылады екен.  Комсомолжастардан 
құралған «Бағлан» кешенді механикалан-
дырылған қой өсірушілер бригадасының 
жұмысы да өнімді. Кейінгі жылдары қатты 
сынға алынған бұл жүйе «Востокта» дұрыс 

ұйымдастырылыпты,  жастардың дем алуы-
на қолайлы жағдай жасалып, бірекі жыл-
дан кейін оқуға түсуіне жолдама берілетін 
болған. Совхоздың егін бітік шыққан жыл-
дары Отан қоймасына миллион пұт астық 
құйған кезі де болған екен.

Күнделікті жазуға көмектесу редакция
дағы ең өнімді қаламгер, партия тұрмысы 
бөлімінің меңгерушісі Қайыркен Сұлта-
новқа жүктелді. Хакім ағай редакцияға 
келіп, бәрімізбен танысты. Жұқа келген, ат 
жақты, жүрістұрысы ширақ азамат екен. 
Шаруаның адамы ғой, партияның жаршы-
сы бола қалған бұл рөліне сонша қуанған 
рай танытпайды.  Кейін білдік, ол  қаһарлы 
1938 жылы дүниеге келген, атақты Сеңкібай 
батырдың тұқымы, атасы мен әкесі белсен-
ділердің көрсетуімен «халық жауы» атанып, 
атылып кеткен. Шешесі де Новосібірге жер 
аударылған, сөйтіп,  ол жастайынан жетім 
қалып, балалар үйіинтернатта өскен екен. 
Қарқаралыда он жылдықты аяқтағаннан 
кейін Алматыда Қазақ ауыл шаруашылық 
институтын инженермеханик  мамандығы 
бойынша бітіріп,  еңбек жолын Ақмола об-
лысының «Коммуна» совхозында бастайды. 
Еліне оралып, Қарқаралы ауыл шаруашылық 
басқармасында тәжірибесін молайта түседі. 
Оған аупарткомның 1хашысы М.Шаекин-
нің қолдауымен 1969 жылы небәрі 32 жа-
сында шаруашылығы күрделі, Қарқаралы-
ның іргесіндегі  «Восток» совхозын басқару 
сеніп тапсырылады.

Партияның үлкен форумының делегаты 
болу, одан күнделік жазу Хакімнің бұрынғы 
беделіне бедел қосқандай болды. Енді 
ол кейбір өзі көптен ойлап жүрген, кейін  
орыс тілді журналистер «экзотикалық» деп 

атап кеткен ойларды жүзеге асыруға  бел 
шеше кірісіп кетті. Ата  кәсіп – мал  шару-
ашылығымен  қатар егін шаруашылығын да 
дамытуды  жөн көрді, Қарқаралының түгін 
тартсаң, майы шығатын құнарлы жерінде 
кәсіптің алуан түрімен айналысуға болаты-
нын іс жүзінде дәлелдеуге тырысты.

Алғаш директор болып келгенде  екі мың 
бас аз өнімді жергілікті ірі қараны  қазақтың  
асыл тұқымды ақ бас сиырына айырбастаған 
еді, сөйтіп, ірі қараның санын 6500ге жет-
кізді. Қой саны да 22 мыңнан 35 мыңға дейін 
артты.  Осыншама малды қолда ұстап тұру 
үшін мал азығының берік қорын жасау қажет-
тігі белгілі. Жоғарыда айтқанымыздай, суар-
малы алқапты ұлғайтып, көлемін төрт мың 
гектарға дейін ұлғайтты,  совхоз жүгері, көп 
жылдық шөп  егетін болды. Жер суаруға сква-
жиналар бұрғыланып,  28 «Фрегат», 12 «Вол-
жанка» агрегаттары  қолданылды. Егістіктің 
көлемі 17 мың гектар құрады. Міне, осындай  
сансалалы шаруашылық саласының арқа-
сында  совхоз мемлекетке тек 1984 жылы 
2208 тонна астық, 1051 тонна ет, 75 тонна сүт, 
44 тонна жүн  тапсырған екен, сонда жалпы 
өнім көлемі 2,5 миллион сом болған. 

Ұшқыр ойлы басшы Хакім Зәкішев мұ-
нымен де қоймай жанжануардың  басқа 
түрлерін өсіруге бел байлайды. Бағанағы эк-
зотика деп отырғанымыз осы. Алдымен  төрт 
түліктің төресі – түйе  өсіруді қолға алады. 
Қарқаралы өңірінде бұрынғы патша заманын-
да да, колхоз кезінде де түйе болған. Кейін ой-
сылқара тұқымы төрінен айрылды. Совхозға 
сонау Атырау жақтан жеткізілген түйеге  
алғашқыда  адам түгілі ит үріп, сиыр мөңіреп, 
жылқы кісінеп, қой қашып азанқазан болған 
екен.  Ақыры жерсініп,  үш жылда түлік саны 

Заманынан оза туған тұлға
немесе Хәкім Зәкішевтің феномені неде?

150ге жеткен. Пайдасы да шаш етектен кел-
ген. Ел етін жеп, шұбатын ішіп, мәзмейрам 
болып қалады. Шұжық цехын ашып, оған  
немістің озық жабдықтарын әкеп орнатты. 
Бұл жерде өзіндей керекулік жаңашыл аза-
мат, совхоз директоры, ұлты неміс, Еңбек Ері 
атанған Яков Герингтің ақылкеңесін пайда-
ланғанын атап өткен жөн шығар. 

Ал бірақ   Хакім директордың аң ферма-
сын ашуы тосын оқиға болды,  қазақ ауылы  
терісі бағалы түлкінің түрлерін (қызыл, кө-
гілдір,  ақ қара түлкіні – песец, чернобур-
ка, күзенді – норка)  қолдан өсіреді деп кім 
ойлаған? Бұл да Яков досының ақылымен 
жасалған шаруа еді. Аңдарды өсіріп қана 
қоймай, терісінен  малақай, жаға тігіп, тіпті, 
тон пішетін цех ашады. Ол – ол ма, енді 
бірде іскер заамат  бал арасын өсірумен ай-
налысуға бет бұрады.  Несі бар, Қарқаралы-
дай  шұрайлы  өңірде  бал   арасын  өсіруге 
барлық мүмкіншілік бар. Тек қана мамандар 
жағы жоқ. Оның да қисынын табады Хә-
кең.  Қарағандыдан  осы істің асқан шебері 
Василий Сидоренконы қолқалап шақырып 
алады, оған барлық қолайлы тұрмыстық 
жағдай жасайды. Сондайақ тағы бір білгір 
маман  Бағдат Есенгелдин мен оның әйелі 
Шолпанды  да алдырып,  үшеуі шаруаны 
дөңгелетіп алып кетеді. Ешкі өсіргені  және  
ол анаумынау емес түбітті ангор ешкісі 
болғаны да   бір пара әңгіме. Тұрмыстық 
жағдай дегеннен шығады, совхоз орталығы 
Тегісшілдік ауылына  келген адам  асфальт-
талған көше, заманауи үйлерді көріп, диқан 
– малшылардың шатшадыман тұрмысына 
шаттанар еді. Ауыл кейін қазақтың тұңғыш 
ғарышкері Тоқтардың атын алды. Міне, Ең-
бек Қызыл Ту орденді, Қазақ КСРінің ең-
бек сіңірген  ауыл шаруашылық қызметкері 
Хәкім Зәкішев осындай жан еді.

«Ешкi өсiру біздің өңірге   таңсық шаруа 
емес. Кешегі Совет Одағы тұсында  Қарқа-
ралының «Восток» совхозының директоры 
Х.Зәкiшев  ағамыз 400 ангор ешкiсiн өсiрiп,  
тек түбiт жүнімен нарық келген бетте жүнжіп 
кете жаздаған ауылдастарын асырағанын бү-
гінгілер  аңыз етіп айтады. Өз құлағымызбен 
естідік. Хакім ағамыз түйе  де, бие де, сиыр 
да, ара да, қара түлкі мен норка да өсірген ға-
ламат жаңашыл директор болған. Әттең, сол 
шалқып тұрған шаруашылыққа ие болатын 
ешкім шықпады. Қайсыбірін айта бересің?», 
деп налиды белгілі журналист, осы газеттің 
редакторы болған Мағауия Сембай  бауыры-
мыз  совхоздың кейінгі күйі туралы (М.Сем-

бай. «Құбылыс», Астана, 2015 ж, 161 б.). 
Иә, нарық келді де, Хәкім ағай қанша 

тырысқанымен шаруашылықты тұтастай 
сақтап қалмақ болған талабынан ештеңе 
шықпады. Ақыры екі рет жүрек талмасымен 
ауырып, қалаға көшті. Мұнда да бос жатпай 
нарық заңына бейімделген, ұлттық үлгідегі 
«Сыбаға» дүкенін ашқаны бар.  

Сонымен, заманынан оза туған жаңашыл 
директордың феномені неде? Ол туралы 
кезінде қазақ, орыс тілінде белгілі журналис
тер С.Алпысов, М.Омарбеков, В,Коревко, 
П.Жуковский, ақиық ақын С.Ақсұңқарұлы 
облыстық газеттерде көсілте мақала, эсселер 
жазып жатты,  облыстық телеарнадан  бей-
нефильмдер көрсетілді. Білікті ауыл шару-
ашылық мамандары, ел басқарған азаматтар  
М.Шаекин, Т.Шахарбаев, Х.Бурабаев,  Р.О-
марбекова, Н.Омархановтар оның өнегелі 
өмірі, іскерлік, шаруақорлық қырларымен 
қатар адамдармен тіл табыса білетін  асыл 
қасиеттерін еске алысты. Осындай еліне еле-
улі, халқына қалаулы болған адамды мәңгі 
есте қалдырып, өзі оқыған мектепке есімін 
беру туралы ұсыныс та айтылып еді.  Бірақ, 
мұндай мәртебе қазіргі тәртіп бойынша тек 
республикаға танымал болған адамдарға 
ғана беріледі деген желеу кесекөлденең 
тартылады. Мұны асыл азаматтың дүниеден 
өткеніне жақын арада  15 жыл толуына бай-
ланысты отбасы мүшелері аруағына Құран 
бағыштап, ас бергелі жатқанда әдейі еске 
алып отырмыз. 

P.S. Мына қазіргі нарық заманында  қай-
дағы бір уақытта дәурен құрған «қызыл ди-
ректордың» жұмыс тәжірибесін осыншама 
талдап, еске  алудың не қажеті бар, деп бағ-
зы бір оқырманның сауал қойып, кіжіңдеуі 
мүмкін. Иә, бұл күндері кешегі келмес ке кет-
кен деп жататын  кеңестік кезеңнің ұмыт 
болған іс-тәжірибесінің қажеті шамалы 
шығар. Бірақ, көп салада өткен ғасырдың 
80-жылдарындағы деңгейге жете алмай ке-
леміз. Көретініміз – тоз-тоз болған өндіріс 
ошақтары, қаңырап қалған ауыл.  Ең басты-
сы, көш бастайтын көсемдер, алғыр да іскер 
азаматтар табылмай тұр. Әлі де «үкімет 
далаға қалдырмайды» деген құлдық психо-
логиядан арыла алмай жүрміз. Сондықтан 
да,  Хәкім Зәкішевтей  заманынан оза туған 
тұлғалардың  феноменін  зерттеп, зердеге 
салудың артықтығы жоқ деп білеміз.

Аман ЖАНҒОЖИН, 
ардагер журналист, 

 Қазақстанның Құрметті журналисі

Қадірлі дос, ардақты əке, адал 
жар, əулеттің арқасүйер ақсақа-
лы болған Нұртай Аманбайұлы 
АҚЫШЕВТІҢ фəни тірліктен 
бақиға аттанғанына да 1 жыл болып 
отыр. Қайран, зымыраған уақыт. 
Ағайын туысқа, дос-жаранға, бала-
ларына, немерелеріне қамқор Нұр-
тайымыздың орны ойсырап тұр. 

Ол 1951 жылы қазіргі Бұқар жы-
рау ауданына қарасты Жаңа-қала 
ауылында өмірге келген. 11 баланың 
үлкені еді. Сондықтан бар ауырт-
палықты мойнымен көтерді. 1968 

жылы Қарағандыдағы №2-мектеп интернатты тəмамдап, Қараған-
ды мемлекеттік педагогика институтына оқуға түседі. Химия жəне 
биология мамандығын алып шыққан жас маман 3 жыл бойы Қай-
рақты ауылындағы орта мектепте ұстаз болды. Ал 1978 жылы ішкі 
істер органына ауысып, зейнетке шыққанша абыройлы еңбек етті. 
Адал қызметі үшін əр жылдары түрлі мемлекеттік наградалармен 
марапатталды. «Қазақстан полициясының 25 жылдығы» жəне ҚР 
Ішкі істер министрлігінің «Үздік қызметі үшін» төсбелгілеріне 
ие болды. Сондай-ақ, «Мінсіз қызметі үшін», «Кеңес Одағы ми-
лициясына 100 жыл», «Қылмыстық іздестіру қызметіне 100 жыл», 
«Ішкі істер министрлігінің кезекші бөлімдеріне 100 жыл» жəне 
«Ішкі істер органдарының ардагері» медальдарының иегері атан-
ды. Бұған қоса полиция департаменті басшылары мен ішкі істер 
органдарының ардагерлер кеңесінен əрбір мерейтойына құттықтау 
хаттар иеленді. 

Нұрекенің құдай қосқан жұбайы Бикенмен бірге 3 баланы өмір-
ге əкеліп, жақсы тəрбие беріп, əрқайсысын құтты орнына қондыр-
ды. Олардан 6 немере сүйді. Балаларын Бикен екеуі аялап тəрбие-
леп, өмірде жақсы қызметке лауазымдарға жетуге үлкен қолғабыс 
жасады. Динарасы үлкен мемлекеттік қызметте, Жанарасы ғылым 
кандидаты, «Қазақмыс» корпорациясының белді қызметкері, Ай-
нурасы ұстаздық қызметте.

Нұрекеңді жоғары адамгершілік, сыйластық, жолдасқа адал-
дық, өзінен кішілерге қамқорлық, кең пейілділік, т.б. қасиеттері 
ерекшелендіретін. Біздер оның жанұясымен көптеген жылдар 
бойы жанұялық достары болып жиі араласып, қуанышта, қиын-
шылықта бірге болдық.

Жатқан жерің жайлы, топырағың торқа, жаның жəннатта бол-
сын! 

Еске алушылар: достары – Болат-Рымкеш, Сағынғали-Əлия, 
Рысбек-Нəсіп, Нескен, Жұмағайша, Айдос-Сəуле, Даниял-Ай-
ман, Асылбек-Зəуреш.

№123

Еске алу

Еске алу
Асқартаудай əке, адал жар,  

қимас досымыз,  Тілеухан  
ЖОЛҰЛЫ  өткен жылдың сəуір 
айының 23 жұлдызында 76  жа-
сында  сұм ажал   арамыздан 
алып кеткелі жылжып өтіп бір 
жылдың жүзі болыпты. Осы орай-
да марқұмды еске алып жылы 
лебізімізді  бұқаралық ақпарат  
арқылы білдіруді жөн көріп отыр-
мыз. 

Тілеухан Жолұлы 1946 жылы 
қыркүйек айының 14 жұлдызын-
да бұрынғы Ворошилов (кейіннен 
Тельман колхозы) атындағы колхоздың  орталығы   Көктас  елді 
мекенінде   дүниеге келген.  1962 жылы  10 жылдық мектепті тə-
мамдап  еңбек жолын Тельман атындағы  совхозда   киномеханик-
тің көмекшісі қызметінен бастаған. 1966-1968 жылдары Совет Ар-
миясы қатарында Отан алдындағы борышын абыроймен атқарып 
елге оралған соң совхозда 30 жылдан аса  киномеханик қызметін 
абыроймен атқарып Бүкілодақтық кəсіподақтың орталық, облы-
стық жəне аудандық, басқармаларының  мақтау Грамоталарымен  
бірнеше  мəрте марапатталды. 

Тілеухан Жолұлы 1970 жылы Маруғаш Садуақасқызымен  
шаңырақ көтеріп, жақсы  адами қасиеттерді бойына сіңіріп өскен  
саналы ұрпақ тəрбиелеп, немере жиен сүйді.

Ол  ер жүректі, шындықпен ғана өмір сүрген, өлім түгіл өкпеге 
қимайтын, көзімізден кетседе,  өзінің   адал достығымен, ағайынға  
жанашыр  қамқорлығымен көңілімізден кетпейтін  артында із қал-
дырған аяулы азаматымыз еді. Жаның жəннатта, тəнің рахатта бол-
сын!   

Еске алушылар: достары, жұбайы –  Маруғаш, балалары, 
туыстары.

    
PS: Марқұмның жылдық асы үстіміздегі жылдың сəуір 

айының 20-шы жұлдызында сағат 13:00-де Көктас  елді ме-
кенінде беріледі. 

13.04.2024 ж.
№135

Мемлекеттік қызметшілердің 
сыбайлас жемқорлық  қылмы-
стар жəне осы тұрғыдағы құқық 
бұзушылықтарға бой алдыруы-
ның себебі көп. Оған ең алдымен 
қызметшілердің білім деңгейінің, 
əдептілік ұстанымының төмен 
болуы əсер етсе керек. Кей мем-
лекеттік қызметшілердің құқық 
бұзушылыққа немқұрайлылық 
танытуы, кəсіби əдептілігінің 
жетіспеуі де, жеке басының қа-
мын ойлауы да парақорлықтың  
дендеуіне септігін тигізуде. 
Сондай-ақ, кейбір мемлекеттік 
орган басшыларының сыбайлас 
жемқорлыққа қарсы заң талапта-
рын атқаруда ынта танытпай, жұ-
мыс жүргізбеуі де жемқорлықтың 
тамырын тереңдете түседі.

Азамат, атыңа кір келтірме!
● ЖЕМҚОРЛЫҚ – ЖЕГІ ҚҰРТ

Сыбайлас жемқорлықпен күрес – Қазақстанның бүгінгі күн-
гі күрделі мəселесінің бірі болып отыр. Үлкен əлеуметтік қасірет 
болып табылатын қоғам дерті саяси даму тұрғысынан бір-біріне 
ұқсамайтын əлемдегі барлық елдердің қай-қайсысын да қатты 
алаңдататыны анық.

Қазақстан Республикасының 
«Сыбайлас жемқорлыққа қарсы 
күрес туралы» Заңына сəйкес, 

өзін-өзі басқару органдарының 
басшылары өз өкілеттігінің ше-
гінде өздерінің кадр, бақылау, 

заңгерлік жəне өзге де қызмет-
терін ұсына отырып, заң талапта-
рының орындалуын қамтамасыз 
етуге міндетті деп көрсетілген.

Бұдан бөлек, сыбайлас 
жемқорлықпен күресте көп нəрсе 
бүкіл қоғамның белсене атсалы-
суына да байланысты. Əлеумет-
тік желінің, өзге де медиа-ре-
сурстардың қарқынды дамуы 
жағдайында, сыбайлас жемқор-
лыққа қарсы іс-əрекет барысын-
да оны жалпы жұртшылықтың 
атымен қабылдамау дағдысы 
күрестің қуатты құралына айна-
луға тиіс.

Мемлекеттік қызметкердің 
атына кір келтіретін əрекеттер-
ден əркімнің де аулақ болғаны 
жөн! 

Т.ЖАНАБАЕВА,
Бəсекелестікті қорғау жəне 

дамыту агенттігінің  
Қарағанды облысы бойынша 

департаментің басшысы 

сыбайлас жемқорлықпен күресті 
түрлі деңгейдегі мемлекеттік ор-
гандар мен лауазымды тұлғалар 
жүргізуі тиіс. Мемлекеттік орган-
дардың, ұжымдардың, жергілікті 

Былтыр арнайы бақылаудағы 
аумақтарда 227 əкімшілік құқық 
бұзушылық тіркелген-тін. Оның 
ішінде, 20 қылмысқа сотпен 
шешім шығарды. Жалпы сомасы 
3,8 млн. теңге айыппұл салынды. 
Сонымен қатар, браконьерлер-
ден 53 аулау құралы, ұзындығы 
600 метр 11 заңсыз синтетика-
лық моноталшықтан жасалған 
ау, 2 қайық тəркіленді.

Жануарлар əлеміне ірі зиян 
келтіре отырып, балық ресурс-
тарын заңсыз аулау бойынша 3 
қылмыстық құқық бұзушылық 
фактісі анықталды. Олардан – 
1194 кг балық тəркіленді. Биыл 
алдын алу мақсатында полиция 
департаменті, облыстық орман 
шаруашылығы жəне жануарлар 
дүниесі аумақтық инспекциясы, 
«Охотзоопром» жəне табиғи ре-
сурстар басқармасы бірлесіп іске 
көшті. 

– Жер-жердегі өзендер арна-
сы тасып, былтырға қарағанда 
биыл балық саны өсуде. Бақы-
лаудағы аумақтардан тыс шағын 
көлшіктер мен су қоймаларында 
аптасына бір рет рейдтік жұмы-
стар жүргізіледі. Жыл басынан 
бастап, инспекция сы арқылы 49 
əкімшілік құқық бұзушылық тір-

● АКЦИЯ

Балық аулауға тыйым салынады
Қазақстан аумағындағы суларда балықтардың көктемгі 

уылдырық шашу кезеңі басталды. Осыған орай Қарағанды мен 
Ұлытау облысының жергілікті маңызы бар су айдындарында 
балық ресурстары мен басқа да су жануарларының уылдырық 
шашуы мен көбеюі кезеңіне байланысты 20 сəуірден 20 мамырға 
дейін балық аулауға тыйым салынады. 

Жан АМАНТАЙ,
«Ortalyq Qazaqstan»  

227 әкімшілік құқық бұзушылық тіркелді

20 қылмысқа 
сотпен шешім 
шығарды

3,8 млн. теңге  
    айыппұл 
    салынды

        53 аулау 
         құралы, 
       2 қайық 
      т әркіленді

1194 кг балық 
тәркіленді

     600 мыңға 
   жуық теңге 
      айыппұл 
        өндірілді

келді, оның ішінде, 13 өрескел 
бұзушылық сот органдарына жі-
берілді. 700 мың теңгеден астам 
айыппұл салынды, 600 мыңға 
жуық теңге айыппұл өндіріл-
ді. Бұл ретте уылдырық шашу 
кезеңі облыс аумағында «Таза 
су айдындары» табиғат қорғау 
акция сын өткізумен сəйкес ке-
летінін атап өткен жөн.

Бұл акцияның мақсаты – ба-
лық шаруашылығы су айдын-
дарын қараусыз қалған балық 
аулау торларынан тазарту жəне 
жағалау аумақтарын жинау, 
сондай-ақ, балық ресурстарын 
сақтауды қамтамасыз ету, ба-

шісі Бекайдар Жақыпов.
Атап айтсақ, 15 сəуір-

ден бастап 30 маусымға дей-
ін Нұра-Сарысу бассейнінің 
аумағында, Қаныш Сəтбаев 
атындағы каналдың бүкіл ұзын-
дығы бойынша балықтардың 
барлық түрін аулауға қатаң 
тыйым салынады. Əсіресе, 
көксерке  балықтарын  жəне 1 
мамырдан 30 маусымға дейін са-
зан (тұқы) балықтарын аулауға 
болмайды. Шектеу шарала-
рын бұзушылықтар анықталған 
жағдайда, ҚР əкімшілік құқық 
бұзушылық туралы кодексінің 
383-бабы бойынша əкімшілік ай-

тастанды торлар мен аулардан, 
жағалау аумақтарын тұрмыстық 
қоқыстардан, қатты қалдықтар-
дан арылтуға бағытталған. Бұған 
қоса, Нұра-Сарысу облысаралық 
бассейндік балық шаруашылығы 
инспекциясы барлық азаматтар-
ды жануарлар дүниесіне ұқыпты 
қарауға, Қазақстан Республика-
сының табиғат қорғау заңнама-
сын бұзушылықтар анықталған 
жағдайда белсенді азаматтық 
ұстаным көрсетуге, құқық қорғау 
органдарына, инспекцияға жəне 
басқа да уəкілетті мемлекеттік 
органдарға хабарлауға шақыра-
ды.

лықтардың уылдырық шашуы 
үшін қолайлы жағдайлар жасау 
болып табылады, – деді Қараған-
ды шаруашылығының орман 
жəне жануарлар дүниесін қорғау 
жөніндегі жедел тобының жетек-

ыппұл салатын əкімшілік жауап-
кершілік көзделеді. 

Сонымен бірге, акция тек ба-
лықтарды қорғап қана қоймай, 
ел аумағындағы сулар мен жаға-
лауларды түрлі қоқыстардан, 

– Қарағанды облысының 
тұрғындарының киберқылмыс-
керлердің қулықтарына түсуі əлі 
де жалғасуда. Құқық қорғау ор-
гандары сақтық танытуды сұрай-
ды. Бұл – интернет алая қтардан 
қорғанудың ең жақсы тəсілі, – деді 
Шахназар Салин. 

Оңтүстік-Шығыс полиция 
бөлімінің бастығы Ерлан Мұсабе-
ков болса, виртуалды алаяқтармен 
бетпе-бет келгенде өзін қорғау 
үшін қандай алдын алу шаралары 
қолданылатыны жəне не істеу ке-
ректігі туралы айтты. 

– Ақша ұрлаудың алаяқтық 
тəсілдері өте көп. Банктен жалған 
қоңыраулар, табысы жоғары деп 
уəде беретін желідегі жарнама, 
конкурсқа қатысу туралы ұсыны-
сы бар фишингтік хабарламалар, 
туысқандарына дауыс беру, іс 
жүзінде жоқ құқық бұзушылық 
жасалды деп телефонмен қоңы-

● БРИФИНГ

Алаяққа алданбаудың амалы бар
2024 жылғы үш айдың қорытындысы бойынша Қараған-

ды қаласында 1195 қылмыстық құқық бұзушылық тіркелсе, 
оның 291-і – интернет алаяқтық. Мұндай қылмыстардың дені 
Оңтүстік-Шығыс секторында жиі тіркеледі. Бұл туралы өңірлік 
коммуникациялар қызметінде өткен баспасөз мəслихатында Қа-
рағанды қаласы полиция басқармасының бас тығы Шахназар 
Салин мəлімдеді. 

Салтанат ІЛИЯШ,
«Ortalyq Qazaqstan»

рау шалу жəне тағы басқалар. 
Киберқылмыс керлер екі ай сайын 
қылмыс схемаларын өзгертіп оты-
рады, – дейді Ерлан Мұсабеков.

Айтуынша, үш айдың ішін-
де Оңтүстік-Шығыс полиция 
бөлімінде WhatsApp қосымшасын 
бұзу арқылы қылмыскерлер жəбір-
ленушінің байланыс тізіміндегі 
барлық адамдарға ақшалай көмек 
сұраған сегіз факт тіркелген. Одан 
бөлек, қоңырау шалып, сим-карта-
ның мерзімі аяқталғанын хабар-
лаған бес факт тағы бар.

Шахназар Салин киберқылмы-
старға, оның ішінде, интернет ала-
яқтарға қарсы іс-қимыл жасау үшін 
Қарағанды полиция басқармасы-
ның аумақтық бөлімшелерінде «Ки-
берпол» соққы-нысаналы топтары 
құрылғанын да айтты. Жұмыс «бір 
терезе» қағидаты бойынша жүр-
гізіледі. Ал, тергеуші іс тергеп-тек-
серілу сəтінде əрдайым жəбірле-
нушімен байланыста болады.

– Деректерді қылмыстық пай-
даланудан қорғау үшін бірнеше 

кеңестер бар. Алдымен, төлем 
картасының деректемелерін, атап 
айтқанда, жарамдылық мерзімі, 
CVV/CVS, ПИН-кодты ешкімге 
беруге жəне айтуға болмайды. 
Сондай-ақ, телефонға келген 
SMS-кодтарды хабарламау керек. 
Біреу өтініш еткен жағдайда мо-
бильді банкингтегі телефон но-
мерін де өзгертпеу керек, – дейді 
Ерлан Мұсабеков.

Полиция қызметкерлері ай-
тқан сақтық шараларының қат-
арында мобильді банкингтен ло-
гин мен парольді бермеу, белгісіз 

біреулердің жіберген хаттарын-
дағы сілтемелер бойынша өтпеу, 
сондай-ақ, ресми сайттардан жүк-
телмеген болса, белгісіз бағдарла-
малар мен қосымшаларды орнат-
пау да бар. 

– Деректеріңіз зиянкестердің 
қолына түсті деген күдік туын-
даса, 102 нөміріне қоңырау шалу 
керек. Егер өзіңіздің шоттарыңы-
збен сіздің қатысуыңыз сыз опера-
циялар жүргізіліп жатқанын бай-
қасаңыз, дереу банктің байланыс 
орталығына хабарласыңыз, – дей-
ді Ерлан Мұсабеков.

Жерлесіміз бұл турнирде 100 
келі салмақ дəрежесінде бақ сы-
нады. Турнирде үш кездесу өт-
кізіп, қарсыластарынан айласын 
асырған. 

– Ақтық кезеңде Ұлыбрита-
ния спортшысымен жұдырықта-
стым. Қарсылас осал емес. Ба-
рымды салып өнер көрсеттім, 
Тəжірибенің арқасында жеңіст-
ке жеттім, – деп қуанышымен 
бөлісті чемпион.

Айта кетейік, Шыңғыс Ізмұ-

● ТУРНИР

Италиядан алтынмен 
оралды

Италияның Рим қаласында джиу-джитсудан Grand Slam 
Rome халықаралық турнир өткен болатын. Байрақты бəсекеде 
ел атынан сынға түскен теміртаулық тəртіп сақшысы Шыңғыс 
Ізмұханов өнер көрсетіп, алтынмен оралды.

Ербол ЕРБОЛАТ,
«Ortalyq Qazaqstan» ханов – самбо, жауынгерлік сам-

бо жəне ММА спорт түрлерінен 
спорт шебері. Спортпен жеті 
жасынан бастап шұғылданып ке-
леді. 15 жасынан бастап дзюдо 
жəне самбо секциясына қатыс-
са, кейін есейе келе жауынгер-
лік самбоға ауысқан. Осыдан 11 
жыл бұрын ішкі істер органына 
қызметке қабылданып, алғашын-
да Қарағанды қалалық полиция 
басқармасына қарасты Киров 
полиция бөлімінде қызмет етті. 
Кейін Теміртау қалалық полиция 
басқармасына ауысады.

● Жарияланған мақала ав  тор ларының пікірлері ре    дакция көзқарасын біл дір мейді. 
● Жарнамалар мен хабар лан дырулардың маз  мұнына жарнама беруші жауап береді.
● Газетте жарияланған материал дарды сілтемесіз көшіріп басуға болмайды. 
● Материалдың жа риялану ақысы төленген   R

Бағасы келісім бойынша
«Типография Арко» ЖШС баспаханасында басылды.

Жаппай шахмат ойындары он-
лайн режимде ел назарына ұсы-
нылды.

Әлинұр Қасен – алтыншы сы-
нып оқушысы. Ол «Ход королём» 
үйірмесіне екі жылдан бері барып 
жүр. Ойын оған логикалық ойлауды 
дамытуға көмектесетінін айтады.

– Шахмат – өте пайдалы ойын. 
Ол оқуға да көмектеседі. Бұрын 
математика, логика бойынша сәл 
қиналатынмын. Шахмат логикам-
ды дамытуға көмектесіп, матема-
тика пәнінен деңгейімді жақсарт-
тым. Қазір менде үшінші дәреже 
бар. Інім Әлихан да ойынға қы-
зығып, үйірмеге барып жүр. Біз 
үйде бірге ойнаймыз. Болашақта 
спорт шебері болып, балаларды 
жаттықтырғым келеді, – дейді 
Әлинұр Қасен. 

Ал, оныншы сынып оқушысы 
Олжас Совет те де үшінші дәре-

– Арнайы ұйымдастырылған 
сабақта оқушылар аңыздар мен 
эпостардан сол дәуірде өмір сүр-
ген ғашықтар туралы біледі. Олар 
туралы әңгімелер – қазақ халқы-
ның рухани мәдениетінің бай 
мұрасы. Дәрістер жұртшылықтың 
көркем әдебиетке деген қы-
зығушылығын дамытуға көмекте-
седі, – дейді мұражай мамандары.

Шараның ерекшелігі – мұнда 
келген қала тұрғындары уақытын 

өте тиімді өткізе алады. Махаббат 
тақырыбындағы эпостық жыр-
ларды насихаттауды, ондағы үлгі- 
өнегені паш етуді көздеген шара 
көптің көңілінен шығары анық.

Бір айта кетерлігі, дәріске 
қатысу үшін алдын ала жазылу 
қажет. Мұражай Бұқар жырау 
даңғылы, 76-үй мекенжайында 
орналасқан. Эпостық сабақтар 30 
сәуірге дейін жалғасады.

Өз тілшімізден

Байқауға қатысуға 60 адам 
өті нім берді. 16 қатысушы ақтық 
сынға өтті. Қатысушылардың жа-
сы – 16-30 жас аралығы. Эстра-
далық әндерді орындаушыларды 
ТОР BAND вокалды-аспаптық 
тобы сүйемелдеп отырды.

– Бас жүлде – 500 мың теңге. 
Бұл – жастардың шығармашылық 
қабілеттерін ынталандыратын 
қол дау. Байқаудың танымалды-
лығына ықпал ететін басқа да 
сыйлықтар болды. Алдағы уақыт-
та қатысушылардың барлығы қа-
лалық және облыстық шараларға 
шақырылады. Ал, жеңімпаздар 
рес публикалық және халықара-
лық конкурстарға жолдама алады. 
Биыл «Азия дауысы» халықара-
лық фестивалінің «Жас қанат» жо-
басына 30 жыл толады. Байқаудың 
екі жүлдегері алтыншы маусымда 
өтетін «Жас қанатта» бақ сынай-
ды. Яғни, бұл байқау жастарға үл-
кен сахнаға жолдама беріп отыр, 
– деді Қарағандыдағы «Азия да-
уысы» халықаралық фестивалінің 

● МӘДЕНИЕТ ОШАҚТАРЫНДА

Эпостан тағылым
15 сәуір – Ғашықтар күні. Осы айтулы күнге орай облыстық 

бейнелеу өнері мұражайында оқушыларға «Эпос – ғасырлар 
бойғы мұра. Махаббат эпостары» тақырыбында махаббат эпос
тарынан кең мағлұмат беретін мұражай сабақтары басталды.

● ЧЕЛЛЕНДЖ

Қарағандылық
Каспаровтар

Өнегелі әрі пайдалы бастама қашан да қолдау табады. №2 
Оқушылар сарайының 40тан астам тәрбиеленушісі бір мезгілде 
шахмат ойыны бойынша республикалық челленджге қатысып, 
қолдау көрсетті. Ауқымды шара елдегі мектептердің, мектептен 
тыс ұйымдар мен колледждердегі білім алушылардың басын 
біріктірді.

Жәлел ШАЛҚАР,
«Ortalyq Qazaqstan»

же бар. Ол жаттықтырушысының 
арқасында бір жылда осындай 
жетістіктерге жеткенін мақтан 
етеді.

– Ерғазы Әлімжанов – спорт 
шеберіне кандидат, шахматтан 
Қазақстанның еңбек сіңірген жат-
тықтырушысы. Біз оның үйірмесі-
не жазылғанымызға қуанамыз. 
Жаттықтырушымыз бізге стра-
тегиялық ойлауды, жоспарлауды, 
қимылдарды алдын ала ойласты-
руды үйретті. Ойынның арқа-
сында есте сақтау қабілетім жақ-
сарғанын байқадым. Ойын ересек 
жасқа жеткенде де пайдалы бола-
тыны сөзсіз. Маған жаппай ойын 
челленджі өте ұнады. Мұндай ой-
ындар өзіңіздің әлсіз және күшті 
жақтарыңызды бағалауға көмек-
теседі екен, – дейді Олжас. 

№2 Оқушылар сарайында 
«Ход королём» үйірмесінде бар-
лығы 90 бала шеберлігін шыңдап 
жүр. Сабақтар тегін өтетінін айта 
кету керек.

● БАЙҚАУ

Үлкен сахнаға жолдама
Алғаш рет кеншілер шаһарында VOICE OF QARAGANDY – 2024 эстрада жанрындағы ән орын

даушылардың қалалық байқауы өтті. Байқау Қарағанды қаласының 90 жылдық мерейтойына ар
налған. Шараға 1630 жас аралығындағы  үміткерлер қатысты. Жеңімпаз – «Шабыт» Қазақ ұлттық 
өнер университетінің студенті Мұса Назрин.

ресми өкілі Думан Баймағамбетов.
Жеңімпаз атанған Мұса Наз-

рин  500 мың теңгеге ие болды. 
Екінші орынның 300 мың тең-

гесі Топар кенті музыка мекте-
бінің оқушысы Радмила Рашеваға 
берілсе, үшінші орынның 100 мың 

теңгесі «Шабыт» Қазақ ұлттық 
өнер университетінің студенті 
Бал нұр Қанатова мен қарағанды-
лық Андрей Сергеевке бұйырды.

Ал, Қазақ ұлттық өнер универ-
ситетінің студенті Жанасыл Елубаев  
200 мың теңгелік Қарағанды қаласы 

әкімінің арнайы сыйлығын алды.
Байқау соңында жүлдегерлер 

һәм қазылар алқасы көрерменге 
гала-концерт ұсынды.

Шығармашылық жобаны 
«Ашық микрофон» жобасы аясын-
да Қарағанды қаласы әкімдігінің 
ұй ым дастырғанын атап өткен жөн.

Өз тілшімізден

Облыс әкімдігінің қолда-
уымен, мәдениет, архивтер және 
құжаттама басқармасының ұй-
ымдастыруымен өткен жыр 
кешінің алғашқы құттықтауын 
облыс әкімінің орынбасары Ерлан 
Құсайын жеткізіп, аймақ басшы-
сы Ермағанбет Бөлекпаевтың құт-
тықтау хатын табыстап, ақынға 
лайықты құрмет көрсетті.

– Сонау 70-ші жылдардың 
жуан ортасында жырсүйер қауым 
жатқа оқып, тыңдарманы там-
санған «Шыт көйлек» атты лири-
калық туындысымен әдеби орта-
ны елең еткізген жас ақын бүгінде 
қазақ поэзиясының көрнекті өкілі-
не айналды. Кешегі Алаш көсем-
дерінің алтын бесігі Ақтоғайда 
туып, ғаламға Ақсораңның биігі-
нен қараған ақынның Тоқырауын-
дай мөлдір жыр жазбауы мүмкін 
емес еді. Бойына Ұлт ұлылары-
ның рухы дарыған Абзал ағамыз – 
туған жерінің қасиетті топырағын 
бойына тұмар, жырына арқау етіп, 
туған елінің әнұранына айналған 
«Алтын бесік Ақтоғайым» әнінің 
сөзін жазып, перзенттік парызын 
адал өткерген ақын. Жерлесіміз, 
Халықаралық «Алаш» әдеби сый-
лығының лауреаты, «Құрмет» 
орденінің иегері Абзал ақынның 
сезім сергітер жырлары Ақтоғай 
топырағында бүр жарып, Қараған-
дыда қанаттанып, асқақ шыңда-
ры аспанмен тілдескен Алатауда 

● АҚЫН АБЗАЛ БӨКЕН – 75 ЖАСТА

Күміс жамбы, күміс кітап, 
күміс жыр

Арқа аспанынан күмбірлеп күміс өлең төгілді. Сонау Алатау төрінен Халықаралық «Алаш» әде
би сыйлығының лауреаты, ақын Абзал Бөкен 75 жас мерейтойына орай еліне келіп, еркелеп қайтты. 
Сәкен Сейфуллин атындағы облыстық қазақ драма театрының әртістері ақынның ел жатқа оқи
тын «Шыт көйлек» секілді өлеңдерін ерекше әсермен жеткізді. Кеншілер мәдениет сарайында өткен 
«Күн астынан күміс жамбы жаудырған» атты кештің шымылдығы осылай түрілді.

Қасымхан БҮРКІТҰЛЫ,
«Ortalyq Qazaqstan»

есейіп, бүгін Арқаға оралып отыр. 
Қазыналы өлкеміз бүгін қасиетті 
қара өлеңнің қағбасындай қастер-
лі күйге бөленіп, жыр мерекесіне 
куә болуда. Қуаныштарыңыз құт-
ты болсын, Арқа жұрты!, – деді 
құттықтауында Ерлан Бейсембай-
ұлы.

Кешті сән-салтанатымен жүр-
гізген ақын, Қазақстан Жазушы-
лар одағының мүшесі Ілияс 
Мұқай қара өлеңді «Таққа» отыр-
ғызып, оған «Тәж» кигізген, 
қоғамның ащы ақиқатын «Уытты» 
тілімен сынап, ұлттық поэзияның 
«Қаракөгін» ерттеп мінген Абзал 
Бөкен ақынды елдің ықыласымен 
ортаға алдырып, өлең сұрады. Ел 
ықыласына мерейі тасыған ақын 
тебіреніп тұрып өлеңдерін оқыды.

Қазақстан Жазушылар одағы 
Басқарма төрағасының орынбаса-
ры, ақын Бауыржан Жақып, Мем-

лекеттік сыйлықтың иегері, ақын, 
драматург Иран Ғайып сый-құр-
меттерін көрсетіп, мерейтой иесі-
не арнаған өлеңдерін оқыды.

Ал Парламент мәжілісінің де-
путаты, ақын Қазыбек Иса ақын-
ды «Алаш» алтын медалімен ма-
рапаттады. 

– Абзал ағаның өлеңдерінен 
келісті тіркес, кемел пішін, көр-
некті, көркем шеберлік, кестелі 
сөз шеберін көріп, өзіміз де қатты 
риза болатынбыз. Біз мектеп бітір-
ген 1979 жылы ол кісінің «Бастау» 

деген тұңғыш жинағы шықты. 
«Салбурын», «Жалғыз желкен» 
өлеңдерін іздеп жүріп оқыдық. 
«Шыт көйлек» өлеңімен даңқы 
қатты тарады. Шыт көйлек киген 
қыздардың бәрі шырайлы көрінді. 
Сол өлеңнен соң, шыт көйлектің 
бағасы қымбаттады. Тек шыт көй-
лектің емес, шынайы поэзияның 
көркемдік деңгейі көтерілді, – деді 
Қазыбек Иса. 

Мәртебелі меймандар ақын 
Ержан Алаштуғанның қолда-
уымен «Ар» баспасынан жақын-
да ғана басылып шыққан, сиясы 
кеппеген «Күміс кісе» кітабының 
тұсауын кесті.

Абзал ақынның сөзіне жа-
зылған әндерге де кезек берілді. 
Сырлы сазгер Қадыр Баймырза-
ның «Қарағандым» әнін Нұржан 
Жасымхан шырқаса, Қазақстан-

ның еңбек сіңірген қайраткері, 
дәстүрлі әннің дүлдүлі Дәуренбек 
Әркенов «Аңсауды» әуелетті.

Одан кейінгі құттықтаулар ле-
гін Президенттің кеңесшісі, ака-
демик Бауыржан Омар, Қазақстан 
Жазушылар одағының хатшысы, 
ақын Дәулеткерей Кәпұлы, Ха-
лықаралық «Алаш» сыйлығының 
лауреаты, ақын-драматург Бақыт 
Беделхан, «Алаш» сыйлығының 
иегері, Халықаралық «Қазақ тілі» 
қоғамының вице-президенті Ше-
рубай Құрманбайұлы, Балқаштан 
келген жазушы Жанболат Башар 
жалғады. «Шыт көйлекті» шебер 
оқитын Шерубай Құрманбай-
ұлы мен Абзал ақын өмірлерінде 
алғаш рет кездесіп, өлеңді оқып 
берді.

Абзал Бөкен ақын ғана емес, 
көсемсөздің де шебері. Бір кездері 
Қарашаңырақ «Орталықта» қыз-
мет атқарды. «Ortalyq Qazaqstan» 
газетінің бас редакторы, бел-
гілі публицист Ерсін Мұсабек 
«Saryarqa aqparat» медиахолдин-
гінің директоры Қайрат Әбілда-
ның құттықтау хатын табыстап, 
шапанын жапты.

Қазақстанның еңбек сіңірген 
қайраткері, әнші Амантай Жұма-
шев әнмен шашу шашты. Жыр 
мерекесі ақынның туған жеріне 
арнап жазған «Ақтоғай – алтын 
бесігім» әнімен халықтық «Тоқы-
рауын толқындары» ән-би ансам-
блінің орындауында түйінделді.

«Күн астынан күміс жамбы жа-
уған» жыр кеші осылай өрнектелді.

Суреттерді түсірген 
Жангелді ӘБДІҒАЛЫМ

